
Þegar menn og konur hafa eitthvað 
mikilvægt að sýsla við snýst það 
um staðreyndir. Í einkalífi okkar er 
þó mest fengist við hugmyndir og 
hughrif.

Í hinum svokölluðu mikilvægu 
hagnýtu viðfangsefnum okkar 
reynum við að hafa skýr markmið, 
eitthvað sem við stefnum að. Við 
stundum viðskipti til að hagnast, 
hlaupum til að vinna. Hvert skref á 
að færa okkur nær takmarkinu.

En að hverju stefnum við í 
einkalífi okkar?

Að vera hamingjusöm?
Hamingja, lífsfylling, friður og 

kærleikur geta tæpast verið eitt-
hvað praktískt sem við stefnum 
að, heldur aðeins eitthvað sem 
við upplifum og skynjum. Sá sem 

stefnir að hamingju er ekki ham-
ingjusamur.

Hamingja sem markmið  í líf-
inu gæti verið sjálfsblekking – orð  
sem við notum til að fela þá stað-
reynd að hin mörgu markmið okk-
ar stefna hvert í sína átt og eru oft 
ósamrýmanleg.

Að strita 

til að  verða hamingjusamur er ósk-
hyggja.

Margir stefna að því  að vera 
elskulegir félagar og lífsförunautar 
og safna miklu fé. Er hægt að gera 
hvoru tveggja?

Getur elskulegur lífsförunautur 
helgað tíma sínum í söfnun eigna 
og fjármuna?

Getur peningasafnarinn vera 
heima á matartímum og átt 
notalegar stundir með fjöl-
skyldu um helgar. Eru þetta 
markmið sem stefna hvort í 
sína átt? Til að ná fram einu 
þarf þá að vanrækja hitt?

Og ef við sinnum hvoru tveggja 
jafnt vanrækjum við þá bæði og 
náum engu fram nema nagandi 
frústrasjón?

Til þess að við  getum lifað við 
hamingjuskort og ánægjuleysi 
verðum við  að stunda sjálfsblekk-
ingu. Staðreyndir eru ónothæfar til 
slíkra blekkinga svo við verðum að 

leita í  hugmyndir og hálf-
sannleika til að réttlæta 

fyrir sjálfum okkar og 
öðrum að markmið okk-
ar rekast á.

Það er erfitt að sjá 
sjálfan sig í þessari 
stöðu þó manni finnist 

þetta passa vel 
við aðra.  
Þýtt og 
sett sam-
an af 
netinu

RítalínfaRalduR  
á íslandi
Framboð af amfetamíni, kókaíni 
og E-pillum dregst saman í 
kreppunni en ritalínneyslan eykst 
hratt og veldur því að í raun 
fjölgar amfetamínfíklum á Íslandi. 

lýðveldisböRnin 
á vogi
Kynslóðin sem fæddist á  árunum 
1940-1950 jók áfengisneyslu 
landsmanna um heilan lítir af 
hreinum vínanda á mann fyrir 
tvítugt.  

Jenný  anna 
balduRsdóttiR
Ofurbloggarinn Jenný Anna 
Baldursdóttir byrjaði að blogga 
til að halda sér edrú. Hún settist 
niður með Mikael Torfasyni og 
ræddi pólitíkina og pillufíknina.

VeikuStu ÁfengiS- og VÍmuefnAfÍklArnir Í  Aukinni hættu 

ÞJónustuskeRðing mun að sJálfsögðu bitna veRst á Þeim sem minnst mega sín: 

Þó að fyrstu áhrif hrunsins og kreppunnar virðist ætla að verða þær að 
úr vímuefnavandanum dregur má ekki líta fram hjá því að þjónustan við 
þá sem eru veikastir hefur minnkað hjá SÁÁ og fyrirhugað er að minnka 
hana enn frekar. Endurkomufólkið hefur það greinileg verra en áður ef 
litið er í sjúklingabókhaldið á Vogi og verður það fólk að sækja sér þjón-
ustu í vaxandi mæli annað, einkum á bráðmóttökur sjúkrahúsanna.

Mikilvægt er við þær aðstæður að afla upplýsinga sem segja okkur hvort 
þessi breyting sé að stofna heilsu skjólstæðinga okkar í voða og minnka lífs-
líkur þeirra. Þarna er mikilvægt að skoða ótímabær dauðsföll, fjölda hættu-
legra fylgikvilla og fylgjast með biðlistum.

Góður mælikvarði á  hvert stefnir í þessum málum eru ótómabær dauðsföll 
hjá áfengis- og vímuefnafíklum sem hafa verið á Vogi. Auðvitað deyja fleiri 
úr áfengis- og vímuefnafíkna ótímabært en þeir sem í gagnagrunninn eru 
skráir. Þessi skráning tekur þó til svo margra að hún segir okkur ákveðið og 
marktækt hvert stefnir.

Áfengis og vímuefnafíkn er alvarlegur sjúkdómur og það verður öllum ljóst 
þegar þeir skoða ótímabær dauðsföll hjá fíklum sem hafa verið á Vogi. Á und-
anförnum 10 árum hafa á milli 40 og 50 einstaklingar dáið ótímabært, eða 
fyrir 55 ára aldurinn, sem skráðir eru í gagnagrunninn. Þrjú ár hefur þessi 
tala farið yfir 50, árið 2000, 2005 og 2007. Við vitum ekki nánar úr hverju þetta 
fólk deyr en getum séð af öðru að háa talan fyrir 2000 og 2005 svarar til ungra 
vímuefnafíkla sem tóku of stóran skammt af morfíni. Talan fyrir árið 2009 er 
ásættanleg miðað við árin á undan þó að hlutfall þeirra sem eru 20-30 ára 
þegar þeir deyja sé nokkuð hátt.

Hafa verður í huga að  þjónustuskerðing er ekki komin til framkvæmda sem 

nokkru nemur árið  2009 og að á árinu 2010 hafa verið boðaðar minni fjár-
veitingar til bráðamóttöku sjúkrahúsanna, sjúkraflutninga, löggæslunnar og 
sjúkrahússins Vogs. Þessi þjónustuskerðing bitnar vissulega á veikum vímu-
efnafíklum sem þurfa hvað mest á þessari þjónustu að halda. Það vekur því 
ugg, þótt allt of snemmt sé að segja hvernig árið 2010 mun endanlega koma 
út, að tölur um dauðsföll úr gagnagrunni Vogs fyrir fyrstu 4 mánuði ársins 
2010 eru hærri en á vondu árunum eftir 2000.

áfengis og vímuefnafíkna eR 
alvaRleguR sJúkdómuR og Það 
veRðuR öllum lJóst ÞegaR ÞeiR 

skoða ótímabæR dauðsföll hJá 
fíklum sem hafa veRið á vogi. 

ÞóRaRinn tyRfingsson skRifaR

„Samkvæmt okkar áælunum lítur út fyrir að SÁÁ muni þurfa að borga 150 millj-
ónir með sjúkahúsrekstrinum á þessu ári,“ útskýrir Þórarinn Tyrfingsson, yf-
irlæknir á Vogi.

Í fyrra þurfti SÁÁ að greiða 75-80 milljónir með sjúkrarekstrinum en þá lá 
fyrir að framlög heilbrigðisráðuneytis myndu skerðast ennfremur árið 2010. Því 
hóf SÁÁ fólk baráttu gegn niðurskurðinum og söfnuðu félagar okkar yfir 20 þús-

und undirskriftum og afhentu þingmönnum. Þeir tóku við undirskriftunum á 
Austurvelli 15. desember en létu það hafa lítil áhrif á sig.

„Það má búast við frekari skerðingu af hálfu ríkisins á næstu árum,“ segir 
Þórarinn en hann býst við að þurfa að spara 70-80 milljónir á þessu ári. „Slíkur 
sparnaður næst ekki nema með því að minnka þjónustuna og gera eðlisbreyt-
ingar á meðferðinni.“

Í desember síðastliðnum afhentu aðstandendur sáá þingmönnum yfir 20 þúsund undirskriftir frá  
Íslendingum sem skoruðu á stjórnvöld að endurskoða niðurskurð  á framlögum heilbrigðisráðuneytisins. 
Enn eru blikur á lofti og horfur slæmar fyrir þetta ár.  

aRnÞóR Jónsson
skRifaR

siguRðuR gunnsteinsson
skRifaR

 maí 2010 maí 2010

af hveRJu 
kauPiR Þú 

álfinn?  
Ég kaupi 
álfinn vegna 
þess að  ég 
eins og flest-
ir íslendingar 
á aðstand-
endur sem 
hafa þurft á 
aðstoð SÁÁ 
að halda 
í gegnum 
tíðina. Það er sérstaklega mik-
ilvægt að styrkja SÁÁ núna þeg-
ar kreppir að því að aukning á 
vandamálum sem tengjast fíkn-
um er alþekkt kreppueinkenni. 
Því miður hefur niðurskurðurinn 
bitnað á SÁÁ eins og fleiri heil-
brigðisstofnunum. Ég geri því 
ráð fyrir að kaupa fleiri en einn 
álf í næsta átaki. 

Birgitta Jónsdóttir  
alþingiskona

Ég kaupi álfinn til að styrkja 
hið góða starf SÁÁ sem hefur 
hjálpað feykimörgum að takast 
á við erfiðan sjúkdóm og byggja 
líf sitt á nýjum grunni.

katrín Jakobsdóttir  
menntamálaráðherra

Ég hef sjálf 
notið þjón-
ustu SÁÁ 
og lít á það 
sem forrétt-
indi að hafa 
fengið að 
kynnast því 
sem fram fer 
á meðferð-
arstofnunum 
SÁÁ. Þar 

lærði ég meira um sjálfa mig 
á skömmum tíma en alla mína 
ævidaga. Ég væri ekki sú sem 
ég er ef ekki væri fyrir það lán 
mitt. Auk þess er alkóhólismi 
sjúkómur sem herjað hefur 
mjög á fjölskyldu mína, annað 
foreldri, systkini, maka og börn. 
Ég hef oft hugsað til þess hvort 
faðir minn hefði fengið að lifa 
lengur ef SÁÁ hefði verið til 
fyrir lát hans 1974. Niðurstaðan 
er að sú hefði verið raunin.

Bergljót davíðsdóttir 
blaðamaður

Álfurinn er 
árviss kaup 
hjá mér, -  
smá styrkur 
og virðing-
arvottur 
fyrir hið mik-
ilvæga starf 
sem unnið 
er á vegum 
SÁÁ. Það 
frumkvöð-
ulsstarf sem unnið er á vegum 
samtakanna er ómetanlegt og 
hefur verið horft til þess víða að 
úr heiminum. Það er stór þáttur 
í velferðarkerfi okkar, -  sem 
hefur komið mörgum sem leiðst 
hafa af leið aftur á réttan kjöl. 
Megi það blómstra hér eftir sem 
hingað til.

Ásta r. Jóhannesdóttir  
forseti alþingis

borgum 150 milljónir
með sjúkrahúsrekstrinum 

múguR og maRgmenni Það var góð mæting þegar sáá fólk afhenti 
þingmönnum yfir 20 þúsund undirskriftir.  

diddú  og Páll óskaR systkinin sigrún og Palli létu sig ekki vanta á 
austurvöll en stemmningin var hlýleg á aðventunni. 

ÞingmenniRniR okkaR sáá fólk hefði hæglega getað  safnað fleiri 
undirskriftum en það virtist ekki hafa mikil áhrif á þingmennina. 

Páll óskaR skemmti Páll óskar steig að sjálfsögðu  á stokk og 
tók lagið. 

Á þeim rúmu þrjátíu árum sem ég hef 
starfað með alkóhólistum á Íslandi 
hafa batahorfur breyst frá því að vera 
mjög litlar yfir í að vera mjög miklar. 
Það er samt ekki hægt að horfa fram 
hjá þeirri staðreynd að enn deyja um 
40-50 manns á ári vegna alkóhól-
isma.

Oft tölum við sem störfum við  
þetta um góðan bata en hvað er góð-
ur bati? Hvað þýðir það þegar þessi 
eða hinn er í góðum bata frá  alkó-
hólisma? Í hverju er batinn fólginn? 
Fjölskylda alkóhólistans sjálfs veit að 
ef alkóhólistinn er ekki að drekka þá 
er allt í lagi, en það ekki endilega góð 
skilgreining á bata.

Þegar sjúkdómur er annars 
vegar, hvaða sjúkdómur 
sem er, þá skiptir máli að 
sem flestir sem að mál-
inu koma viti hvað sé 
góður bati frá sjúkdóm-
inum.   

sjúklingurinn í af-
neitun
Skilgreining á bata frá  
alkóhólisma snertir ekki 
eingöngu alkóhólistann 
sjálfan heldur alla sem að 
málinu koma, hvort sem 
það er fjölskyldan eða 
fagfólk úti í samfé-
laginu. Það er mjög 
mikilvægt að sem 
flestir séu sam-
mála um hvað sé 
bati frá  áfengis- 
og vímuefnafíkn.

Þegar fólk 
er inni á sjúkra-
húsinu Vogi eða 
í eftirmeðferð á 
stofnunum SÁÁ 
þá reynum við sem 
hér vinnum að út-
skýra fyrir fólki hvað 
bati frá sjúkdómin-
um sé í raun og veru. 

En þá erum við fyrst og fremst að tala 
um upphaf batans, eða bataferilsins. 
Sjúklingurinn er tiltölulega stutt hjá 
okkur, allavega hvað bataferlið varðar. 
Hér er alkóhólistinn kannski bara rétt 
fyrstu vikurnar eða mánuðina.

Þetta er upphafið að batanum, 
edrúmenskan sjálf. Viðkomandi hef-
ur leitað sér aðstoðar og fengið hjálp 
til að koma sér út úr vímuefnaneysl-
unni. Það gerir fólki bara kleift að 
byrja bataferlið. Oft gleymist það að 
alkóhólismi er sjúkdómur þar sem 
sjúklingur hefur tilhneigingu til að 
neita því að hann sé veikur. Ef þú ert 
með annan sjúkdóm þá eru flest-
ir fljótir til að hlaupa til og biðja um 
hjálp. En þegar áfengis- og vímuefna-
fíkn gegnir það öðru máli.  

skilningur okkar á bata
Bati er sjálfvalin og við-

varandi lífstíll sem ein-
kennist af því að vera 
algáður, heilbrigður 
og ábyrgur þjóðfélags-
þegn. Hér erum við að 
tala um bata frá því að 
vera háður áfengi eða 
öðrum vímuefnum. En 
hvað er bati umfram að 
vera ekki í  neyslu? Hvað 
þýðir það í raun og veru 
að  vera í bata?

Skilyrði númer eitt 
er auðvitað  að stöðva 

alla neyslu á öll-
um vímuefnum, 

punktur. Það  eru 
engin frávik. 
Ef þú ert með 
þennan heila-
sjúkdóm, alkó-
hólisma, þá ertu 
ekki að taka inn 

efnihleypa inn 
í þig efnum sem 

hafa þau áhrif að 
þú getir velt þessu 

líferni þínu úr sessi. 
Þessi skilningur þarf 

að ná festu úti í sam-
félaginu. Okkar fólk 

sem að fær meðferð 
og upplýsingar ger-
ir sér grein fyrir þessu, 
með einhverjum und-
antekningum þó, en 
það er ekki þessi skiln-

ingur hjá öllum sem að 
málinu koma. Við sjáum 

það því miður gerast að alkóhólisti fer 
kannski til læknis út af svefntruflun-
um eða kvíða vegna einhvers ástands 
og þá er oft ávísað lyfjum sem mann-
eskjan þolir ekki. Margir hafa farið 
þá leiðina aftur inn í harða neyslu. 
Og þetta er kannski gert með góðum 
ásetningi. Læknirinn ætlar kannski 
bara að hjálpa og treystir viðkomandi, 
segir alkóhólistanum að hann eigi 
bara að taka eina töflu fyrir svefninn, 
en það fer oft öðruvísi þegar alkóhól-
isti er annars vegar. Neyslumunstrið 
hans er þannig að tvær gera meira en 
ein, fjórar meira en tvær og svo rúllar 
það upp á sig.  

fimm ára ferli
Síðan er það tíminn. Hvað  erum við 
að tala um í tíma þegar við tölum um 
bataþróun? Við tölum alltaf um bata 
sem þróunarferil, sem við gerum líka 
þegar vímuefnafíknin er annars veg-
ar. Meðferðin er bara fyrsta skref-
ið í langri þróun. Alkóhólistanum er 
ekkert batnað eftir 40 daga meðferð. 
Hann hefur eftirvill aðeins náð ein-
hverju lágmarks jafnvægi og varla það 
stundum. Alkóhólistinn þarf mikinn 
stuðning í upphafi ferilsins og bata-
ferlið tekur langan tíma. Maður tal-
ar jafnvel um þetta í misserum eða 
árum eða áraröðum.

Upphafið að algáðu líferni hef-
ur verið skilgreint sem tímabil sem 
nemur frá einum mánuði til eins árs. 

Að það sé upphafstímabil batans. Og í 
því ferli eru verkefni sem viðkomandi 
þarf að vinna að ef vel á að vera. Svo 
kemur viðvarandi algáð líferni eftir 
þann tíma. Sem spannar þá frá einu 
til tveimur árum upp í fimm ár. Þá er 
vinnan að læra að lifa einhverju stöð-
ugu  líferni. Og síðan kemur kannski 
það sem hægt er að kalla traust alg-
áð líf. Við erum því í raun að tala um  
fimm ára ferli.

Ef við berum þetta saman við  sjúk-
dóminn sjálfan og hvernig hann getur 
leikið fólk þá er þetta ekkert fjarri lagi. 
Menn eru lengi að jafna sig, bæði lík-
amlega, sálarlega, félagslega, andlega 
og svo framvegis. Það eru afleiðingar 
og viðgerðir sem þurfa að fara fram á 
svo mörgum sviðum.   

gera meira en bara hætta
Alkóhólismi er krónískur sjúkdóm-
ur sem getur tekið sig upp aftur. Þá 
skiptir engu máli hvort þú ert búinn 
að vera í bata í eitt eða tvö eða tíu eða 
tuttugu ár. Ef alkóhólisti fer að fúska 
við  batann sinn eftir að hafa lifað 
mjög traustu og algáðu líferni lengi er 
voðinn vís.

Það er mikilvægt að í batanum fel-
ist það að viðkomandi teygi sig eft-
ir auknum lífsgæðum. Að alkóhólist-
inn stuðli að eigin heilbrigði og auki 
á gæði síns persónulega lífs. Hér horf-
um við til líkamlegrar og andlegr-
ar heilsu. Það eru auðvitað til ýmsir 
staðlar yfir það hvað er gott heilbrigt 
líf og við leggjum áherslu á að fólk 
geri meira en bara setja tappann í 
flöskuna. Reglusemi og heilbrigði er 
hér lykilatriði. Hvort sem það er varð-
andi mataræði eða hreyfingu. Okk-
ar fólk þarf að kunna að takast á við 
streitu og kvíða án þess að taka inn 
lyf. Algáð líferni er lífstíll og við höf-
um séð rosalegan árangur af því þeg-
ar okkar fólk tekur sig í gegn eftir að 
hafa orðið algáð. Það fer að endur-
meta sín lífsgæði, hættir að reykja og 
svo framvegis.

Vöxturinn batasamfélagsins á  Ís-
landi hefur haldist í hendur við ár-
angurinn sem við  höfum náð í með-
ferðinni hér á sjúkrahúsinu Vogi og 
eftirmeðferðarstofnunum SÁÁ. Fyrir 
þrjátíu árum voru bara þrjár eða fjór-
ar AA-deildir á Íslandi en nú  eru þær 
um tvö hundruð. Varanlegur bati frá 
áfengis- og vímuefnafíkn og regluleg 
fundasókn í þessu samfélagi helst í 
hendur.   

Sé ég þig en ekki mig? 
hamingJa

bati

að stRita til 
að veRða 
hamingJusamuR 

eR óskhyggJa

siguRðuR gunnsteinsson, áfengis- og vímuefnaráðgjafi á sjúkrahúsinu Vogi, hefur starfað  með 
alkóhólistum síðan í desember 1978. Hann settist niður og velti fyrir sér hvað bati frá áfengis- og 
vímuefnafíkn sé í raun og veru.  

Bati frá áfengis- 
og vímuefnafíkn 

alkóhólismi
„oft gleymist það 
að alkóhólismi er 
sjúkdómur þar sem 
sjúklingur hefur 
tilhneigingu til að neita 
því að hann sé veikur.“  

yfiR 40 deyJa á áRi af þeim sem eru undir 55 ára, og 
hafa farið á vog, deyja yfir 40 á ári. og þeim fer ekki fækkandi. 

Að þessu sinni bjóðum við 
upp á álfapar,“ segir Ómar 
Valdimarsson, verkefna-
stjóri álfasölu SÁÁ, en yfir-
skrift álfasölunnar er: „Álf-
urinn – fyrir unga fólkið.“ 
Enda verður öllum hagn-
aði af sölunni verið til að 
efla unglingadeildina á 
Sjúkrahúsinu Vogi. Oft hefur verið  
þörf en nú er nauðsyn.

„Við munum selja álfinn alla 
helgina og hvetjum sölufólk, ein-
staklinga og félagasamtök, að hafa 
samband við okkur í gegnum heima-
síðu SÁÁ, www.saa.is eða í síma 
530-7600.  

álf-
urinn 
tákn um 
hið góða
„Það hefur komið  í ljós að það skil-
ar ótrúlegum árangri að heita á  Álf-
inn,“ segir Ómar Valdimarsson og 

er ekki að grínast. „Álfur- inn 
er tákn um að maður stendur 
með lífinu frekar en dauðanum 
og maður er til í að leggja sitt af 
mörkum til að gefa ungu fólki kost 

á að lifa mannsæmandi lífi.“ Það 
eru nú þegar yfir 20 þúsund manns 
í landinu sem hafa farið í gegnum 
meðferð hjá SÁÁ og þeir geta allir 
vitnað um þetta. Það sama gildir um 
fjölskyldur þeirra því enginn alkó-
hólisti er einn, jafnvel þótt þeir telji 
sjálfir að svo sé á meðan þeir eru í 
neyslu.

„Mín eigin meðferð um árið 
hafði þannig bein – og góð – áhrif 
á að minnsta kosti tuttugu manns,“ 
segir Ómar í baráttuhug. 

fh sigursælt og söluhæst
Hin ýmsu félagasamtök og íþrótta-
félög hafa verið dugleg við að nota 
álfasölu SÁÁ til að styrkja starf unga 
fólksins. Þannig hefur íþróttafélagið  

af hveRJu 
kauPiR Þú 

álfinn?  
Það er ein-
hver kátína 
og kanvísi 
yfir álfinum. 
Að minnsta 
kosti kemur 
hann mér í 
gott skap. 
Það er 
bæði gott 
að horfa á 
hann og þreifa á honum. Það 
er gott að hafa álfinn með í 
för. Einn þekki ég sem alltaf er 
með fimm álfa í för með sér. 
Samt trúir hann ekki á álfa. Ég 
kaupi alltaf álf, og stundum álfa, 
því álfurinn ber með sér birtu 
og von. Þeim peningum er vel 
varið, því starf SÁÁ er starf 
sem ber raunverulegan árangur. 
Líf ungmenna, sem ná að snúa 
blaðinu við, er mikils virði. Að 
vera uppbyggilegur maður í stað 
þess að hírast í myrkri fíknar, 
að lyfta grettistaki í stað þess 
að vera baggi á sjálfum sér og 
öðrum, það er árangur SÁÁ sem 
álfar eiga sinn þátt í að hrinda í 
framkvæmd. Fjölgaðu áflunum 
í lífi þínu! Sjáðu árangurinn, 
kraftaverkin sem gerast.

einar már guðmundsson  
rithöfundur

Ég kaupi alltaf nokkra álfa. Við 
þurfum sameiginlegt átak til 
þess að hjálpa þeim unglingum 
sem hafa ánetjast vímuefnum 
og þurfa á okkar hjálp að halda. 
Þeir eiga líka að minna okkur 
á að enn þurfum við að standa 
saman í forvarnarstarfi fyrir 
unga fólkið okkar. Næstu kyn-
slóð sem vonandi verður það 
vel upplýst og skynsöm að hún 
sleppi því algjörlega að neyta 
vímuefna í hvaða formi sem 
þau eru.

valgerður matthíasdóttir, 
arkitekt og fjölmiðlakona

SÁÁ tekst á 
við  áfengis- 
og vímuefna-
vandann, 
sinnir for-
vörnum og 
byggir upp 
meðferð-
arúrræði. 
Það er ekki 
annað hægt 

en að styðja við bakið  á slíkum 
samtökum. Þess vegna kaupi ég 
alltaf álfinn, þetta er skemmti-
legur og sniðugur hnoðri sem 
lætur gott af sér leiða - svo er 
hann líka fyrirtaks kattaleikfang!

Þórhildur Ólafsdóttir 
fjölmiðlakona 

Til að standa 
með SÁÁ 
sem hefur 
staðið með 
nánast 
hverri 
einustu 
fjölskyldu 
í  landinu á 
einhverjum 
tíma. Til að 
þakka þá 
samstöðu.

svandís svavarsdóttir  
umhverfisráðherra

Áheit á   álfaparið 

ómaR valdimaRsson, verkefnastjóri álfasölu SÁÁ, er ekki í vafa um dulmagnaðan kraft álfanna sem SÁÁ selur á hverju ári. Hann 
mælir með áheitum á álfinn og segir það skila árangri. Svo bendir hann á að FH-ingar hafi verið hvað duglegastir að selja álfinn síðustu ár og 
árangurinn hefur ekki látið á sér standa hvað Íslandsmeistaratitla í knattspyrnu varðar. Og þau hjá FH ætla að selja fleiri álfa í ár en síðustu ár.  

„Jú, þeir eru 22 talsins, með 
mér,“ segir Hilmar Kristensson 
leigubílstjóri um 21 álf sem hann 
hefur safnað í gegnum árin en 
Hilmar er ein af aðalsprautun-
um í félagsstarfi SÁÁ og er nú að 
vinna að álfasölunni sem fer í 
gang um helgina.

„Ég hef alltaf keypt álfinn 
og mun kaupa parið núna í ár 
líka,“ segir Hilmar en á hverju ári 
breytist útlit álfsins sem SÁÁ sel-
ur til styrktar unga fólkinu okk-
ar. „Svo fölna þeir með árunum 
og þeir eru bjartastir þessir nýj-
ustu, svoldið eins og mannfólkið 
kannski.“

hilmaR kRistensson 
á alla álfana frá upphafi: 

22 álfar 
með mér 

nýfeRmdiR 
kRakkaR 
eRu að 

koma í 
meðfeRð og 

sum ansi illa faRin 
af langvaRandi 
neyslu áfengis

FH verið söluhæst undanfarin ár. 
Ómar er ekki undrandi á  að árang-
urinn skili sér alla leið upp í meist-
araflokk þar sem FH-ingum hefur 
gengið einna best, sér í lagi í meist-
araflokki karla í knattspyrnu.

„Og í ár leggjum við allt undir og 
bjóðum upp á álfapar. Karlar geta 
keypt sér álfkonu, konur álf – eða öf-
ugt. Þetta er ekki mikill peningur – 
1500 krónur fyrir stykkið eða 3000 
krónur fyrir parið.“

Allur peningurinn fer, sem fyrr 
segir, í að efla unglingadeildina á 
Vogi og veitir ekki af. Það er allt-
af að fjölga því unga fólki sem leit-
ar til SÁÁ – og það hræðilega er að 
aldurinn er að færast neðar. Ný-
fermdir krakkar eru að koma í með-
ferð og sum ansi illa farin af lang-
varandi neyslu áfengis eða annarra 
vímuefna. Kreppan kemur illa niður 
á þessum krökkum og mikilvægt að 
Vogur skeri ekki niður þjónustu við 
unga fólkið.  

hilmaR og álfaRniR um helgina hefst álfasala sáá en þetta er í 22. 
sinn sem sáá selur álfinn. hér er hilmar (í miðið) ásamt félögum sínum ómari 
valdimarssyni (til vinstri) og ágústi Jónatanssyni (til hægri).

voguR allur peningurinn sem safnast fer í að 
efla unglingadeildina á vogi og veitir ekki af. Það 
er alltaf að fjölga því unga fólki sem leitar til sáá.

álfaPaRið 
„karlar geta keypt 
sér álfkonu, konur 
álf – eða öfugt,“ segir 
ómar valdimarsson 
verkefnastjóri. 

n  Á meðan sölu álfsins stendur gefst 
Íslendingum kost á að hringja í 907-1500 
og þá dragast 1.500 krónur af símreikn-
ingi. Allt til styrktar unga fólkinu okkar!

hringJa Í 907-1500

„Það verður ekki um villst að ávísun 
lækna á lyfið methylfenydat, eða rital-
ín, verður að endurskoða,“ segir Þór-
arinn Tyrfingsson, yfirlæknir á sjúkra-
húsinu Vogi, en tölulega upplýsingar 
frá sjúkrahúsinu og könnun á örvandi 
vímuefnaneyslu sjúklinga sem leita 
sér meðferðar á þessu ári sýna svo 
ekki verður um villst að ritalín er eitt 
eftirsóttasta vímuefnið á ólöglega 
vímuefnamarkaðinum.

Í kjölfar hrunsins, og kreppunn-
ar, hefur framboð af af amfetamíni, 
kókaíni og E-pillum dregist saman. 
Þetta sért glöggt á tölum frá Vogi árið 
2009. Ritalínneyslan vex hinsvegar 
hratt og vinnur upp þá minnkun sem 
varð á ólöglega amfetamíninu svo að 
í raun fjölgar amfetamínfíklum hlut-
fallslega á meðan kókaínfíklum og E-
pillufíklum fækkar skart. 

amfetamínfaraldur á íslandi
Faraldur ólöglegrar amfetamínneyslu 
að sænskri fyrirmynd hófst á Íslandi 
árið 1983. Faraldurinn einkenndist 
af því að neytendurnir notuðu stóra 
sakamta af efninu og voru þekktir 
kannabisneytendur fyrir. Gamlir fíklar 
með nýtt efni. Þeir sugu efnið í  nef og 
um 60% þeirra sprautuðu efninu í æð. 
Neytendurnir voru ungir og leiddust 
margir þeirra fljótt út í afbrot. Eitt-
hvað  dró úr faraldrinum frá 1987 til 
1992. Á árunum 1995 til 2000 vex far-
aldurinn gríðarlega og nýju neytend-
urnir eru mjög ungir og eru að leita 
sér meðferðar í fyrsta sinn. Nýir fíklar 
með nýtt efni. Inn í amfetamínfarald-
urinn komu svo kókaín og E-pillur og 
æ algengara var að sjúklingarnir sem 
komu til meðferðar voru að fara úr 
einu örvandi efninu í annað eftir efn-
um og aðstæðum.

Einmitt á þessum árum 1995 til 
2000 er létt hömlun á ávísun lækna á  
amfetamín og skyldra efna. Sölutölur 
rjúka þá upp og við  setjum enn eitt 
heimsmetið. Um og eftir 2000 verður 
það æ  algengara að sjúklingar leita á 
Vog sem fyrst og fremst eru háðir ri-
talíni og sprauta því í æð. Sjúkling-
arnir sögðu fíkn sína í þetta efni jafn-
vel sterkari en í flest önnur vímuefni. 
Þetta var auðvitað óásættanlegt en 
ástand hélst nokkuð óbreytt næstu 
árin hvað ritalínið varðaði meðan 
kókaínneysla sótti í sig veðrið. 

nota tugir taflna daglega
„Við höfum verið að skoða þess-

Ritalín er eitt  
eftirsóttasta vímuefnið 

Ritalín er að verða faraldur á Íslandi. Taka verður ávísun lækna á lyfið til gagngerar endurskoðunar.  
Framboð af amfetamíni, kókaíni og E-pillum dregst saman í kreppunni en ritalínneyslan eykst hratt og veldur 
því að í raun fjölgar amfetamínfíklum á Íslandi á meðan kókaín- og E-pillufíklum fækkar. 

Reglulega kannar starfsfólk á sjúkrahúsinu Vogi 
verð á ólöglegum vímuefnum. Um er að ræða 
svokallað „götuverð“ og allir sjúklingar sem koma 
á Vog, og hafa heilsu til, taka þátt í könnuninni.

Í nýrri könnun, sem birt er á vef samtakanna, 
www.saa.is, kemur í ljós að kannabis og ólöglegt 
amfetamín lækka lítillega í verði. Á síðasta ári fór 
grammið af hassi hæst í 3500 krónur og grammið 
af grasi náði 4800 krónum í fyrra. Í dag er hassið 
komið niður í 2800 og grasið í 3700. Ólöglegt 

amfetamín náði í fyrra 6200 en er nú komið undir 
5000 krónur. Kókaín hefur einnig lækkað í verði 
frá því í fyrra, fór hæst í 18000 en er nú komið 
undir 14.000.

Það sem vekur þó mesta athygli ef litið er til 
síðustu tólf mánaða er vaxandi notkun ritalíns. 
Hver tafla er seld á 500 til 1.000 krónur, eftir því 
hvernig ástandið er. Verðir er þó oftar nær þúsund 
krónum og ljóst að ávísun lyfsins virðist alveg 
komin úr böndunum. 

VERð Á ÓLögLEgUM VÍMUEFNUM Á ÍSLANdi: 

kannaBisefni og  
amfetamÍn lækka

veRð á ólöglegum vímuefnum
dags Hass gras Amf. Kók. Epilla LSd 60mg 100mg Heróín Rit Sub Fj. sj.

29-okt-09 2.940 3.880 5.100 15.000 2.750   2.250 3.500   560   47/21

30-nóv-09 3.210 4.200 5.800 15.600 2.500 2.000   3.500   620   51/22

29-des-09 3.500 4.800 6.200 18.300 3.000 2.500   3.500   720   47/23

28-jan-10 3.000 4.410 5.080 14.270 3.000 2.500       500   50/24

26-feb-10 2.900 3.710 5.470 12.420 4.000 2.000 3.500 4.000   730   52/21

26-mar-10 2.580 3.490 4.370 14.800 3.000 3.000 2.000 3.500   870   50/26

30-apr-10 2.810 3.710 4.680 13.800 2.880   2.500 3.500   800   54/27

ar breytingar og lögðum í viðamikla 
upplýsingasöfnun um örvandi vímu-
efnaneyslu á Vogi,“ útskýrir Þórarinn 

en nú liggja fyrir fyrstu upplýsingarnar 
um 600 einstaklinga sem komið hafa á 
Vog þetta árið. Í ljós kemur að 429 hafa 

Kannabisefnin lækka
Grammið af hassi 

hefur farið lækkandi 
og kostar nú um 

2.800 krónur á  
meðan grammið af 

grasi er á 3.700. 

n Verðið lækkar 
Í desember í fyrra náði verðið á ólöglega vímuefnamarkaðinum ákveðnu hámarki en verðið hefur farið lækkandi síðan.  

hlutfall öRvandi vímuefnafíkla 
af sJúklingahóP á sJúkRahúsinu vogi 1991-2009

sölutöluR fyRiR Ritalín eða  
methylfenydat (ddd/1000 íbúa/dag )

kókaín og e-Pillufíkn minni en á heildina litið þá vegur 
aukningin á amfetamín- og ritalínfíkn upp minnkunina.  

103 af 109 
sPRautu- 
fíklum eRu 

að nota 
Rítalín eitt og 

séR eða með öRðum 
öRvandi vímuefnum
notað örvandi vímuefni og 109 hafa 
sprautað efnunum í æð. Af þeim 109 
sem sprauta hafa örvandi vímuefn-
um í  æð segjast 64, eða um 60%, að 
ritalín sé það efni sem þeir noti mest 
eða næstmest. Þeir segjast sprauta sig 
10-20 sinnum á dag og nota tugir taflna 
daglega. 103 af 109 sprautufíklum eru 
að nota ritalín eitt og sér eða með örð-
um örvandi vímuefnum. „Þessar upp-
lýsingar ber að taka alvarlega og þær 
kalla á viðbrögð,“ segir Þórarinn en 
fagfólkið á Vogi hefur miklar áhyggj-
ur ef ávísanir lækna á ritalín verði ekki 
teknar til gagngerar endurskoðunar.

n metýlfenídat

söluaukningin ótRúleg
sölutölurnar tala sínu máli en 
aukningin á sölu ritalíns á íslandi 
er enn eitt heimsmet íslendinga! 

mynd: gunnar gunnarsson

Contalgen Contalgen 

„Eftir að ég kom úr meðferð 2006 
hafði ég allt í einu miklu meiri tíma 
en ég vissi hvað  ég ætti að gera við,“ 
útskýrir Jenný Anna Baldursdóttir of-
urbloggari um tilurð þess að hún fór 
að blogga. „Það var runnið af mér og 
vegna neyslunnar var ég orðinn sjúk-
lingur, tímabundið. Ég hafði feng-
ið sykursýki 1 og var búinn að missa 
mátt í fætinum og það var óvíst um 
hvort það kæmi aftur í hann kraft-
ur. Svo ég sat eiginlega föst heima og 
hafði ekkert að gera.“

Og þetta byrjaði sem snúrublogg 
er það ekki?

„Jú, ég var skelfingu lostin við að 
falla og þess vegna fór ég að blogga 
um hvernig var að vera edrú. Ég var 
nær dauða en lífi þegar ég komst 
undir manna hendur hjá SÁÁ og vildi 
lifa,“ svarar Jenný en hún fékk mikil 
og góð viðbrögð við snúrublogginu.

„Fólk var mjög hrifið af þessu 
bloggi. Ég fékk mikið af komment-
um á bloggið og fullt af tölvupóstum 
frá fólki sem vantaði upplýsingar eða 
ráð. Ég benti þeim auðvitað bara á 
fagfólk í þessum efnum. SÁÁ bjarg-
aði lífi mínu.“ 

allt öðrum að kenna
Eftir því sem tíminn leið þróaðist 
bloggið hennar Jenný úr því að vera 
blogg um edrúmennsku yfir í að 
vera um allt milli himins og jarðar. Í 
hruninu varð Jenný svo einn af vin-
sælustu bloggurum landsins enda 
mikil eftirspurn eftir hispurslaus-
um skoðunum. Nú er svo komið að 
Jenný er að fá allt að 5000 heimsókn-
um á dag.

Þú ert kjaftfor uppreisnarseggur er 
það ekki?

„Jú, jú. Það má alveg segja það. Ég 
hef ofboðslega gaman að hrista upp 
í hlutunum. Reyni einmitt stundum 
að fara í taugarnar á til dæmis mál-
hreinsunarmönnum á blogginu. Skít 
inn orðum eins og fokk og allskonar 
enskum orðum með íslenskri staf-
setningu.“

Jenný Anna er líka pólitísk og 
var flokksbundinn Allaballi á sínum 
tíma. Hún hefur sterkar skoðanir á 
hvað er að gerast í landinu okkar. „Að 
fylgjast með þjóðmálunum er eins og 
að vera á sveppum og horfa á Fellini 
bíómynd,“ segir hún og hlær.

„Æi, stundum er samt voða leið-
inlegt að horfa upp á hversu erfitt 
fólk á með að viðurkenna mistök. 
Þetta fólk er eins og maður var sjálf-
ur áður en maður fór í meðferð. Það 
var allt öðrum að kenna og maður 
var svo mikið fórnarlamb.“ 

gardínufíkill
„Þótt ég bloggi mikið um þjóð-
málin núna er ég alltaf með edrú-
mennskuna mína uppi á borðinu, 
líka í blogginu. Mér finnst það bara 
vera spurning um heiðarleika,“ seg-
ir Jenný. „Þetta er bara ég og þótt ég 
sé ekkert að troða því upp á fólk þá 

finnst mér mikilvægt að vera 
ekki með neinn feluleik.“

Jenný hefur aðeins feng-
ið  eitt bakslag í edrúgöng-
una sína sem hófst á Vogi fyr-
ir fjórum árum. Ári eftir að hún 
náði að verða edrú  slasaðist 
hún og þurfti að fara á lyf og fór 
því  strax á Vog en það er þjón-
usta sem alkóhólistum og fíklum 
býðst því oft getur þeim reynst 
erfitt að neyðast til að taka lyf.

„Ég var líka aðallega pillu-
sjúklingur. Labbaði varla framhjá 
lyfjaskápnum öðruvísi en að bæta 
á mig nokkrum pillum,“ útskýrir 
Jenný og hlær að öllu saman í dag 
enda finnst henni mikilvægt að ná 
til kvenna í svipaðri stöðu og hún 
var í á sínum tíma.

En hvað  kemur til að þú farir 
svona seint í meðferð?

„Ég byrjaði mjög seint að drekka. 
Drakk sósjalt kannski þegar ég var 
með stelpurnar mínar ungar og hafði 
tekið einhverjar rispur áður en ég 
gifti mig en þetta byrjaði mjög seint 
hjá mér. En þegar það loksins byrjaði 
var ég eins sorgleg birtingarmynd af 
gardínufíkli og hægt er að hugsa sér.“ 

djöfull er þetta gott
Jenný sér ekki eftir að  hafa farið og 
leitað sér hjálpar enda var hún mjög 
langt leidd.

„Ég var fársjúk og neyslan var far-
in að hafa áhrif á minnið mitt, ég 
hafði fyrir löngu gleymt öllum síma-
númerum og ég laug stöðugt og það 
var voru allir að gefast upp á mér 
þegar ég fór loksins á Vog. Ég þorði 
varla að fara út úr húsi og var orðin 
spikfeit og leið mjög illa.“

Stelpurnar hennar Jenný, sem eru 
fæddar frá 1970-1980, voru líka farn-
ar að gefast upp á henni. En þetta eru 
flottar stelpur sem Jenný er afar stolt 
af. Sú  elsta er lögfræðingur, sú næst-
elsta framkvæmdarstjóri í  London 
og sú þriðja er að læra sagnfræði við  
Háskólann.

„Það er eiginlega óhugnanlegt 
hvað ég er ánægð með lífið núna. 
Ég er enn að vakna á morgnana og 
segja við sjálfa mig: Djöfull er þetta 
gott! Þetta einfaldar náttúrulega alla 
lífsins hluti að vera edrú. Þetta er allt 
annað líf og snýst kannski fyrst og 
síðast um ábyrgð.“ 

læknaritari með  makka
En hvað  kemur til að þú sért svona 
mikil nútímamanneskja, á blogginu 
og öll í tölvum og slíku?

„Ég hef alltaf haft áhuga á tölvum. 
Á sínum tíma starfaði ég sem lækna-
ritari á landspítalanum og var ein af 

Ofurbloggarinn Jenný anna 
balduRsdóttiR byrjaði að blogga til að halda 
sér edrú. Hún var nýkomin úr meðferð og hafði 
nægan tíma og var líka bara skíthrædd um að falla. 
Nú er hún einn af bloggurum Eyjunnar og fær um 
fimm þúsund heimsóknir á dag þegar best lætur. 
Mikael Torfason kíkti í kaffi. 

SÁÁ bjargaði 
líf i mínu 

ég vaR 
fáRsJúk og 
neyslan 

vaR faRin 
að hafa áhRif 

á minnið mitt, ég 
hafði fyRiR löngu 
gleymt öllum 
símanúmeRum og  
ég laug stöðugt

Jenný  og inga vinkona 
Jenný hefur alltaf verið  í pínu uppreisn 
og á það til að vera pínu kjaftfor á 
blogginu þótt hún sé auðvitað dama. 

að  messa yfiR liðinu 
„ég byrjaði mjög seint að 
drekka,“ segir Jenný aðspurð 
um ástæðuna fyrir því að hún 
fer svo seint á lífsleiðinni í 
sína fyrstu meðferð. 

töffaRinn Jenný 
fyrst byrjaði Jenný að  blogga 
til að halda sér edrú og hún 
gerir það enn þótt þjóðmálin 
séu oftast efst á baugi hjá henni. 

Jenný  litla 
Jenný ólst upp við 
alkóhólisma á heimilinu 
sínu og segist vera 
prótótýpa fyrir 
meðvirka manneskju.  

bloggaRinn Jenný 
„Þótt ég bloggi mikið um 
þjóðmálin núna er ég alltaf með 
edrúmennskuna mína uppi á 
borðinu, líka í blogginu.“ 

þeim fyrstu, ef ekki fyrst læknaritar-
inn, sem fékk makka. Það breytti of-
boðslega miklu en ritarastarfið ýtti 
auðvitað undir þennan tækniáhuga,“ 

útskýrir Jenný en það hefur 
margt á daga hennar drifið.

Hún Jenný var líka um 
tíma ritari hjá Aðalverktökum 
(„komminn sjálfur!“)  og svo 
bjó hún í Svíþjóð í fimm ár en 

flutti heim út af stelpunum. Fannst 
einhvern vegin eins og þær ættu að 
fá íslenska menntun.

„Ég hugsa samt oft til þess hvað  
það var gott að búa þarna úti. Auðvit-
að er Ísland ekki versti staður í heimi 
en það var ótrúlega gott að búa í Sví-
þjóð.“ 

Þakklæti ofarlega
Foreldra Jennýjar voru reglufólk en 
hún ólst hinsvegar upp við alkóhól-
isma hjá frænda sínum því Jenný 
ólst upp hjá langömmu sinni og syni 
hennar. Fólki fæddur 1899 og 1879.

„Þetta var yndislegt fólk, for-
dómalaust, víðsýnt og sjálfmennt-
að. En hann var mikill túramaður og 
kannski er ég þess vegna prótótýpan 
af meðvirkri manneskju. Ég sogaði 
alveg til mína alkana áður en ég byrj-
aði sjálf að drekka,“  útskýrir Jenný á 
sinn einlæga og glaðlega hátt.

Viltu segja eitthvað  að lokum?
„Já, ég vil bara þakka SÁÁ fyr-

ir að bjarga lífi mínu. Þarna er sam-
an komin mikil þekking og kunnátta. 
Það er því svo sorglegt að SÁÁ þurfi 
sífellt að vera í tilvistarbaráttu eftir 
allan þennan tíma.“

Jenný anna 
balduRsdóttiR „ég var 
fársjúk og neyslan var farin að hafa 
áhrif á minnið mitt, ég hafði fyrir 
löngu gleymt öllum símanúmerum 
og ég laug stöðugt og það var voru 
allir að gefast upp á mér þegar ég fór 
loksins á vog.“ 

Þetta fólk eR 
eins og maðuR 

vaR sJálfuR 
áðuR en maðuR 
fóR í meðfeRð. 
Það vaR allt 
öðRum að 
kenna og maðuR 
vaR svo mikið 
fóRnaRlamb

Á mínu heim-
ili er álfurinn 
eiginlega 
vorboðinn 
- í tvennum 
skilningi. 
Þegar hann 
er kominn í 
hús er sum-
arið skammt 
undan. 

En hann er líka tákn fyrir öll 
kraftaverkin sem SÁÁ hefur 
unnið fyrir svo fjölmargar fjöl-
skyldur, og þannig ýtt lífi þeirra 
úr vondum alkóhólískum vetri 
inn í nýtt vor. Álfurinn er þess-
vegna mín kynjavera, og ég tek 
honum alltaf með jafnmikilli 
gleði og hann mér.

Össur skarphéðinsson  
utanríkisráðherra

af hveRJu 
kauPiR Þú 

álfinn?  

Vínföng innihalda mismunandi mikið magn af áfengi 
og því er nauðsynlegt að finna mælikvarða sem al-
menningur á auðvelt með að skilja. Sú venja hefur 
skapast að tala um drykki af áfengi sem þá eru skil-

greindir á eftirfarandi hátt: Einn drykkur 
eða vínskammtur inniheldur um 12 g af 

hreinu áfengi. Slíkur skammtur svarar 

til u.þ.b. eins barskammts (sjúss) sem eru 30 ml af 
brenndu víni, um 150 ml af léttu víni eða um 400 ml 
af bjór. Ofangreind mörk hófdrykkju geta verið of há 
fyrir aldrað fólk eða þá sem eru með vissa sjúkdóma. 
Ef þú ert í vafa um hver mörk þín eru skaltu ráðfæra 
þig við lækni þinn.  Fólk yngra en 18 ára á ekki að 
nota áfengi!!

ViSSiR Þú Að....  
hÓfleg drykkJa 
   er skilgreind Á  
    eftirfarandi hÁtt:  

HVAð ER einn drykkur AF ÁFENgi?

konur  
(og karlar eldri en 65 ára):

n Einn drykkur eða minna á 
dag að jafnaði.

n Aldrei meira en fjórir 
drykkir í senn.

n Samanlagt minna en 
sjö  drykkir á viku.   

karlar  
(20-65 ára):

n Tveir drykkir eða minna  
á  dag að jafnaði.

n Aldrei meira en fimm 
drykkir í hvert sinn.

n Samanlagt fjórtán 
drykkir á viku eða 

minna.  

mynd: hari@skuggaverk.com



Nú  er alkóhólismi allt í kringum þig. Hefurðu 
spurt sjálfan þig: Af hverju ég?

„Já, já. En ég pældi lítið  í slíku fyrr en pabbi 
féll. Þetta var fullkomið líf sem við lifðum þann-
ig að ég hafði engar áhyggjur. Það er hinsvegar 
ekki hægt að neita því að þetta er svoldið skrýtið 
hjá minni fjölskyldu því það er mikill alkóhólismi 
í fjölskyldunni,“ segir Kristmundur Axel en þessi 
kurteisi ungi maður skýtur síðan inn einu „afsak-
ið orðbragðið“ og heldur svo áfram; „en nánast 
öll fokkings fjölskyldan mín hefur átt í vandræð-
um með áfengi og fíkniefni.“ 

Pabbi aftur edrú
Kristmundur er þakklátur fyrir að  eiga edrú 
mömmu og pabba í dag. Hann gleymir því  ekki 
að þakka fyrir hvað hann fékk gott uppeldi og 
tækifæri til að fá áhyggjulausa æsku með edrú 
pabba sem er nú kominn undir manna hendur 
í Svíþjóð.

„Hann er búinn að vera í meðferð  úti í fjóra 
eða fimma mánuði og ég er á leiðinni í heimsókn 
til hans. Það verður gaman enda ekkert nema já-
kvæðir hlutir í gangi núna.“

Ömurlegar afleiðingar sjúkdómsins eru ofar-
lega í huga Kristmunds.

„Pabbi minn edrú er allt önnur manneskja en 
fíkillinn. Fyrir mér er þetta sitthvor maðurinn. Ég 
þekki pabba minn en ekki fíkilinn. Hann er eng-
inn vinur minn. Sjúkdómurinn tekur öll völd og 
hann breytist í eitthvað skrímsli hreinlega,“ seg-
ir Kristmundur og bendir á að afleiðingarnar séu 
skelfilegar.

„Einn bróðir minn er í fangelsi fyrir morð. 
Annar bróðir minn er í fangelsi fyrir aðra minni-
háttar glæpi. Og pabbi minn sat í fangelsi fyrir 
morð fyrir mörgum árum.“ 

af hveRJu 
kauPiR Þú 

álfinn?  
Ég kaupi 
marga marga 
álfa vegna 
þess að allt 
í kringum 
mig er fólk 
í vímu. Allt 
í kringum 
mig er felu-
leikurinn í 
algleymingi 
um áhrif og afleiðingar ofneyslu 
vímuefna. Allt í kringum mig 
stendur fólki ógn af lífinu sjálfu. 
Án SÁÁ og trúarinnar á æðri 
mátt er leikurinn fyrirfram 
tapaður. Ég kaupi álfana alla í 
minningu þeirra sem dáið hafa 
um aldur fram vegna fíkn-
isjúkdóma. Það geta allir keypt 
í það minnsta 5 álfa. Einn fyrir 
hvern fíkil í fjölskyldunni er gott 
viðmið. Eða fyllist hús þitt þá af 
álfum?

Jónína Benediktsdóttir  
framkvæmdastjóri

Ég kaupi álfinn. Nú sem aldrei 
fyrr er mikilvægt að við leggjum 
okkar af mörkum þar sem fram-
lög til SÁÁ hafa dregið verulega 
saman. Stöndum saman, sýnum 
ábyrgð og stuðning og kaupum 
álfinn.

hrafnhildur hafsteinsdóttir 
verkefnastjóri

Ég kaupi álf-
inn til þess 
að styðja 
góðan mál-
stað. innan 
vébanda 
SÁÁ er á 
hverjum 
degi unnið 
þrekvirki við 
að hjálpa 
fólki sem 

lendir í klóm fíknar. Svo kaupi 
ég líka álfinn fyrir börnin mín. 
Þeim finnst hann fyndinn og 
skemmtilegur.

guðmundur steingrímsson 
þingmaður

Ég hef í 
starfi mínu 
komið að að-
stoð við ungt 
fólk sem 
hefur lent á 
villigötum 
með líf sitt. 
Þar kynntist 
ég af eigin 
raun hinu 
miskunn-
arlausa helvíti sem bíður þeirra 
sem misstíga sig og lenda í 
sjálfheldu með líf sitt. Þegar 
ég ræddi við unga fólkið sem 
voru búinn með aðstoð að ná 
tökum á lífi sínu, blasti við mér 
að mín börn gætu hæglega verið 
í þessum sporum. Þess vegna 
kaupi ég SÁÁ álfinn heilshugar 
og alltaf fleiri en einn. Ég á sex 
börn og 11 barnabörn, sem eru 
mín dýrmætasta eign.

guðmundur gunnarsson, 
formaður rafiðnaðarsambands 

Íslands

ÞAð Voru eitt sinn 
feðgaR... 

„Pabbi var edrú í ellefu ár þar til hann féll 16. júní 
2008,“ útskýrir rapparinn og tónlistarmaðurinn 
Kristmundur Axel Kristmundsson um tilurð lags-
ins Komdu til baka sem hann flutti í Söngkeppni 
framhaldsskóla og sigraði á dögunum.

„Pabbi, Kristmundur Sigurðsson, hafði átt 
sína vondu fortíð áður en við fórum að búa sam-
an í Grafarvogi. Ég þekkti hann bara edrú og við 
vorum mjög nánir. Það voru bara við tveir í Graf-
arvogi. Feðgarnir.“

Og lagið lýsir þessu sambandi þeirra feðga og 
er mjög tilfinningaríkt. Það hefur algerlega sleg-
ið í gegn á Íslandi og þegar viðtalið  var tekið stóð 
lagið í þriðja sæti yfir mest seldu lögin á Tónlist.
is. Það hefur einnig átt fast sæti á vinsældarlista 
FM 957 og klifrað hátt á  Lagalistanum sem mælir 
hvaða lög eru mest spiluð á Íslandi. 

einlægur rappari
Kristmundur flutti ungur inn á  pabba sinn en 

mamma hans er líka alkóhólisti. Hún er nú, sam-
kvæmt Kristmundi, búinn að vera edrú í bráð-
um áratug en hlutirnir æxluðust þannig að Krist-
mundur bjó alltaf hjá pabba sínum.

„Mamma er frábær og við búum saman núna 
ásamt systur minni. Þær hafa reynst mér ótrú-
lega vel og fjölskyldan mín er sterk þrátt fyrir allt 
sem á hefur gengið,“ segir Kristmundur en bæði 
mamma hans og systir starfa á heimili fyrir heim-
ilislausa menn, sem er á Njálsgötu.

Hvað kemur til að þú sért svona einlægur 
rappari en ekki töffari eins og þeir eru svo oft?

„Ég hef alveg gefið út svona hörð lög líka en 
finnst samt mikilvægt að semja lög um eitthvað 
sem skiptir mig miklu máli,“ segir Kristmundur 
en í lögunum hans talar hann ekki niður til fólks 
og er ekkert fyrir að lofa dóp eða pening eins og 
segir í lagi hans, Illað, sem er vinsælt meðal ungs 
fólks:

„Rappa ekki um dóp og pening því hvorugt er 
kúl.“ 

alkóhólismi í fjölskyldunni
Kristmundur er fæddur 1993 og ætti að fá bíl-
próf síðar á árinu. Hann er ekta Grafarvog-
sungmenni. Flutti ungur í Engjahverfið og gekk 
í Engjaskóla öll sín tíu grunnskólaár. Í dag er 
hann á almennri braut í Borgarholtsskóla og 
hangir mest með vini sínum Daniel Alvin en 
þeir byrjuðu að rappa saman fyrir fjórum eða 
fimm árum.

Pabbi minn edRú 
eR allt önnuR 
manneskJa en 

fíkillinn. fyRiR 
méR eR Þetta 

sitthvoR maðuRinn. ég 
Þekki Pabba minn en ekki 
fíkilinn. hann eR enginn 
vinuR minn

5000 vinir á facebook
Viðbrögðin við lagi Kristmunds um pabba hans 
hafa verið með ólíkindum. Kristmundur hefur 
fyllt kvótann hvað vinafjölda varðar á Facebook, 
hann á fimm þúsund vini og yfir níuhundruð bíða 
eftir því að Kristmundur samþykki vinabeiðn-
ina. Hann hefur einnig fengið mörg hundruð 
bréf frá krökkum sem hafa gengið í gegnum svip-
aða reynslu og hann eða eru að ganga í gegnum 
skelfilega hluti vegna alkóhólisma.

„Krakkar skrifa mér og segja sögu sína. Sum-
ir þeirra búa við mikla erfileika vegna drykkju 
foreldra og ég fæ meira að segja bréf frá krökk-
um sem búa við heimilisofbeldi. Vandamálið er 
mjög stórt og veruleiki margra er mjög sár,“ segir 
Kristmundur

Finnst þér jafnaldrar þínir meðvitaðir um 
hversu alvarlegur sjúkdómurinn alkóhólismi get-
ur verið?

 „Nei. Að mínu mati er of lítil umfjöllun um 
þessi mál og það má gera miklu betur í forvarn-
arstarfi hvað ungt fólk varðar. Mér þykir of lítil um-
fjöllun um afleiðingarnar,“ segir Kristmundur. 

á gott líf í dag
Síðustu tvö ár, síðan pabbi Kristmundar féll, hafa 
verið honum lærdómsrík. „En líka ömurleg. Þetta 
er búið að vera erfitt  og ég er mjög ánægður með 
að þetta sé allt á  uppleið núna og mér líður vel í 
dag. Ég hef það  mjög gott reyndar og á gott líf.“

Í sumar mun Kristmundur ferðast um land-
ið og skemmta ásamt Haffa Haff, Erpi Eyvindar-
syni, Friðriki Dór, Óla Geir og Júlí Heiðari. Hann 
segist spenntur fyrir sumrinu og taki því sem 
kemur. Hann ætlar líka að leggja sitt af mörkum 
hvað álfasölu SÁÁ og býst við að troða upp ásamt 
Bubba Morthens í tengslum við fjáröflun SÁÁ.

 -MT

kRistmunduR axel 
kRistmundsson er ungur 
rappari sem vann Söngkeppni 

framhaldsskóla með lagi 
um pabba sinn sem féll 16. 
Júní 2008. Þeir höfðu búið 

saman tveir í Grafarvogi, edrú 
pabbi og strákurinn hans, í 

ellefu ár. Á einu bretti missti 
Kristmundur pabba sinn og 
heimilið sitt en hann býr nú 
hjá mömmu sinni og þakkar 

fyrir að pabbi sinn sé nú í 
meðferð í Svíþjóð. 

Pabbi vaR edRú 
í ellefu áR ÞaR 
til hann féll  

16. Júní 2008

RaPPa ekki um 
dóP og Pening Því 
hvoRugt eR kúl

>>  kRistmunduR axel  „mamma eR fRábæR og við búum saman núna ásamt systuR minni. ÞæR hafa Reynst méR ótRúlega vel og fJölskyldan mín eR steRk ÞRátt fyRiR allt sem á hefuR gengið.“  
mynd: hari@skuggaverk.com



Um 12 % Íslendinga sem fæddir eru 
1940-1950 hefur komið á Sjúkrahús-
ið Vog. Þetta eru hin svokölluðu lýð-
veldisbörn og af þessari kynslóð má  
með sanni segja að karlarnir hafi 
verið heldur duglegri við drykkju en 
konurnar.

Um 14% af körlunum sem á lífi 
eru, og eru fæddir á lýðveldisárunum 
1940-1950, hefur nú  þegar komið á 
sjúkrahúsið Vog. Hlutfallið  er heldur 
lægra hjá konunum eða um 6%. Hér 
eru ekki taldir þeir Íslendingar sem 
hafa látist, sumir jafnvel úr áfeng-
issýki. Það er því von að sérfræðing-
ar áfengis- og vímuefnasjúkdómum 
á Íslandi spyrji sig hverju við meg-
um við við  búast þegar kannabis- og 
amfetamínkynslóðirnar fullorðnist 
og komist á aldur. 

lýðveldisbörnin drukku meira
Það er staðreynd að Íslendingar sem 
fæddir eru 1940-1950 drukku miklu 
meira áfengi en foreldrar þeirra, 
einkum karlmennirnir. Þeir höfðu 
engin tækifæri til að nota ólögleg 
vímuefni því þau voru ekki komin til 
landsins. 

Áfengið varð því þeirra eina vímu-
efni. Þeir urðu röskir skemmtana-
drykkjumenn og sóttu öldurhúsin 
stíft um helgar og orð fór af þeirra 

af hveRJu 
kauPiR Þú 

álfinn?  
Ég kaupi 
klósettpap-
pír, rækjur 
og lakkrís 
frá krökkum 
sem eru að 
safna fyrir 
keppnisfer-
ðalögum. 
Ég kaupi 

áramótabombuna hjá hjálpars-
veitunum. Og ég kaupi álfinn 
frá SÁÁ. Þetta eru ekki miklir 
peningar. En þetta skiptir máli.

andri Ólafsson  
fréttamaður

Ég kaupi 
álfinn til að 
styðja við 
nauðsynlegt 
starf til 
styrktar 
unga fólkinu 
okkar.  Ég 
þekki það af 
eigin reynslu 
hversu mik-
ilvægt það er 

að komast í meðferð við þessum 
lævísa sjúkdóm. Kauptu álf, og 
jafnvel tvo, ég geri það.

linda Pétursdóttir  
framkvæmdarstjóri 

Við  sem þekkjum hörmulegar 
afleiðingar vímuefnaneyslu fyrir 
ungt fólk og fjölskyldur þess, 
erum afar þakklát fyrir ómet-
anlega umönnun og aðhlynn-
ingu SÁÁ. Þess vegna kaupum 
við  álfinn til að styrkja þetta 
þjóðþrifastarf.

njörður P. njarðvík,  
prófessor emeritus

Ég kaupi 
álfinn vegna 
þess að 
málefnið er 
þess virði að 
styðja það 
í verki. Því 
miður lendir 
samdrátt-
urinn í skatt-
pyngjuríkis-
sjóðs á SÁÁ 
einsog öðrum og þótt ég hefði 
kosið að samtök á borð við SÁÁ 
þyrftu ekki að reiða sig á söfn-
unarfé þá er sú raunin kannski 
fremur nú en endranær. Ég hef 
grun um að ýmis fyrirtæki sem 
stutt hafa við bakið á SÁÁ séu 
ekki aflögufær, jafnvel horfin út 
úr tilverunni. Eftir stöndum við 
hvert og eitt sem varla viljum 
skilja SÁÁ eftir á berangri. Þess 
vegna mun ég kaupa álfinn og 
hvet aðra til að gera slíkt hið 
sama.

Ögmundur Jónasson  
alþingismaður

Ég vil ekki 
að SÁÁ verði 
eins og álfur 
út úr hól.  
Til að forða 
því þarf 
starfsemin 
fjárstuðning. 
Ég vil skjól 
fyrir álfa og 
menn. SÁÁ 
er mörgu 

fólki lífsnauðsynlegt skjól.
kristján Þór Júlíusson  

þingmaður 

 u-hóPuRinn
n U-hópurinn er opinn meðferð-
ar- og stuðningshópur á mánudög-
um og miðvikudögum milli 18:00 

og 19:00 í Von, Efstaleyti, og er fyrir 
unglinga sem hafa lent í vandræð-
um vegna neyslu vímuefna. Ekki er 
nauðsynlegt að hafa verið á Vogi til 
að taka þátt í hópnum en gott er að 
tala við ráðgjafa í göngudeild áður. 
Síðasta mánudag í mánuði borðar 
hópurinn saman eftir hópvinnu. 

 viðtalsÞJónusta  
n Ráðgjafi á vakt sinnir viðtölum við 
fíkla og aðstandendur þeirra á virk-
um dögum. Ekki er nauðsynlegt að 

hringja á undan sér og panta viðtal. 
Best er að koma á bilinu 13:00 til 
16:00. Síminn er 530 7600 en viðtöl-
in fara fram í Von, Efstaleyti 7. 

 lokun fRestað 
n Nú nýlega ákvað  Akureyrarbær að 
leggja göngudeild SÁÁ 
til 50% af kostnaði og 
því ákvað framkvæmd-
arstjórn SÁÁ að fresta 
lokun sem átti að koma 
til framkvæmda 1. júní. 
Kostnaður við göngudeildar-
starfið er áætlaður rúmlega 100 
milljónir króna og fyrir norðan verð-
ur sérstakt átak í álfasölunni til að 
tryggja rekstur göngudeildarinnar. 

hlutfall lifandi einstaklinga sem höfðu  
komið úR hveRJum áRgangi á vog í lok áRs 2009

n kaRlaR     n konuR

fylliríum á hinum Norðurlöndun-
um og á sólarströndum. Þessi kyn-
slóð jók áfengisneyslu landsmanna 
um heilan lítir af hreinum vínanda 
á mann fyrir tvítugt. Þegar hún svo 
komst á þing og til valda braut hún 
niður bindindisstefnuna og létti á 

hömlum á dreifingu, sölu og neyslu 
áfengis. 

æskublómin er nú farin
Margt af þessum lýðveldisbörnum 
leituðu sér áfengismeðferðar um 
30 ára aldurinn og sækja nú síðustu 

árin með vaxandi þunga á sjúkra-
húsið Vog vegna dagdrykkju. Aðal 
æskublómin er nú af þessu fólki farin 
og áfengi miklu hættulegra en áður. 
Það er því í mikilli hættu að hljóta 
af drykkjunni tauga- og heilaskaða 
og fylgikvilla í lifur og bris. Drykkja 
þeirra, sem áður olli slysum og auk-
inni þörf fyrir löggæslu, veldur nú 
vaxandi kostnaði fyrir heilbrigð-
isstofnanir. Það er því forvitnilegt 
að  skoða gagnagrunnin á Vogi sjá 
hversu margt af þessu fólki hefur 
þurft að leita sér áfengis- og vímu-
efnameðferðar á Sjúkrahúsið Vog. 
Um leið sést líka hversu áfengið eitt 
og sér kemur mörgum í meðferð. 

dRykkJa 
ÞeiRRa, sem 
áðuR olli 

slysum og 
aukinni ÞöRf 

fyRiR löggæslu, 
velduR nú vaxandi 
kostnaði fyRiR 
heilbRigðis- 
stofnaniR

Hin svokölluðu lýðveldisböRn, sem fædd eru á árunum 1940-1950, drukku mun meira en foreldrar sínir. 
Samkvæmt tölum frá sjúkrahúsinu Vogi hafa meira en einn af hverjum tíu af þessari kynslóð komið í meðferð.  

lýðveldisbörnin á Vogi 

lýðveldisböRnin Þessi kynslóð 
jók áfengisneyslu landsmanna um 
heilan lítir af hreinum vínanda á mann 
fyrir tvítugt. Þegar hún svo komst 
á þing og til valda braut hún niður 
bindindisstefnuna og létti á hömlum á 
dreifingu, sölu og neyslu áfengis. 

hátt hlutfall endaR á vogi um 14% af körlunum sem á lífi 
eru, og eru fæddir á lýðveldisárunum 1940-1950, hefur nú  þegar komið á 
sjúkrahúsið vog. hlutfallið  er heldur lægra hjá konunum eða um 6%. 

AFL starfsgreinafélag Austurlands
Afltak ehf

Akureyrarbær
Alþýðusamband Íslands

AP varahlutir ehf
Argus ehf

Ari oddsson ehf
Arkitektar Skógarhlíð ehf

Áltak ehf
Árni Reynisson ehf

Ásbjörn Ólafsson ehf
Ásklif ehf

Bernhard Laxdal ehf
Bessi hf

Bifreiðaverkstæðið Stimpill ehf
Bílasala Guðfinns ehf

BJ endurskoðunarstofa ehf
Blendi ehf

Bókaútgáfan Leifur Eiríksson
Bókhaldsstofan ehf

Bókhaldsþjónusta Gunnars ehf
Breiðavík ehf
Búaðföng ehf

DK Hugbúnaður ehf
DS lausnir ehf

E.S. vinnuvélar ehf
Eignamiðlunin ehf

Evrópulög ehf
Faglagnir ehf

Ferskur ehf
Félagsbústaðir hf

Fitjavík ehf
Fjallabak ehf
Fjöruborðið

Frostfiskur ehf
Frumkönnun ehf

Garðabær
Garri ehf

Goggur ehf
GT tækni ehf
Gullberg ehf

Gunnar Eggertsson hf
Gylfi Guðjónsson ökukennari

Gæðafæði ehf
Haraldur Sigurðsson

Henson Sports Europe á Íslandi ehf
Herrafataverslun Birgis ehf

HGK ehf
Hitastýring hf

Hitaveita Egilsstaða og Fella
Hornabrauð ehf

Hótel Djúpavík ehf
HS Orka hf

Húsanes ehf
Hveragerðiskirkja

Hyggir ehf endurskoðunarstofa
Ísafjarðarbær

Ísafoldarprentsmiðja ehf
Ísfugl ehf

Íslandsspil sf
Íslensk endurskoðun ehf

Íslensk erfðagreining
Ísloft, blikk og stálsmiðja ehf

Ísold ehf
Kaupfélag Skagfirðinga

Kælismiðjan Frost ehf
Lagnalagerinn ehf

Landsnet hf
Leturprent ehf

LH tækni ehf
KG Fiskverkun ehf

Kjarnafæði hf
Knastás ehf

KOM almannatengsl
Kompan ehf

Malbikunarstöð Hlaðbær Colas
Marás, vélar ehf

Matfugl ehf
Medulla ehf
Nínukot ehf
Nobex ehf

Nordic eMarketing ehf
Nýi ökuskólinn hf

Nýja bílasmiðjan hf
Pústþjónustan Ás ehf

Pylsuvagninn Selfossi ehf

Rafbogi ehf
Rafstjórn ehf

Reiknistofa fiskmarkaða hf
Reykjanesbær

Reykjavíkurhöfn
Rolf Johansen & co ehf

Ræktunarsamband flóa og skeiða ehf
Samiðn, samband iðnfélaga

Samskip
Selecta fyrirtækjaþjónusta ehf

Sena
Setberg bókaútgáfa

Seyðisfjarðarkaupstaður
Síldarvinnslan hf
Sjávariðjan Rifi hf

Sjómannafélag Ólafsfjarðar
Skinney - Þinganes hf

Smur, bón og dekkjaþjónustan
Sport-Tæki ehf

Spýtan ehf
Starfsgreinasamband Íslands

Suzuki bílar
Tandur hf

Tannlæknarstofa Ragnars Ó Steinarssonar 
ehf

Tannlæknastofa Hilmis ehf
Teiknistofan Óðistorgi sf

Teitur Jónasson ehf
Tölvu og tækniþjónustan ehf

Útfararstofa kirkjugarðanna ehf
Valhöll ehf, fasteignasala
Veiðarfæraþjónustan ehf

Verkalýðsfélagið Hlíf
Verslunarmannafélagið Ábót ehf

Verstlunarmannafélag Reykjavíkur
Verslunarmannafélag Suðurnesja

Vélsmiðjan Foss ehf
Viðhald og nýsmíði ehf

Villi Valli ehf
Vífilfell hf

Þjónustustofan ehf
Þorbjörn Fiskanes hf

ÆCO ehf

Eftirtaldir aðilar styðja SÁÁ

„Ég flutti fyrst út til Bandaríkjanna 
árið 1990,“ útskýrir Íris Erlingsdóttir 
aðspurð hvað hún hafi eiginlega verið 
lengi ytra. „Ég fór ytra ásamt sambýlis-
manni mínum, Gunnlaugi Helgasyni, 
og syni okkar, sem þá var tveggja ára. 
Fyrst fór ég í fjölmiðlanám í San Diego 
og síðar fluttum við Gunnlaugur bæði 
til Los Angeles þar sem hann fór í leik-
listarnám.“

Leiðir Írisar og Gunnlaugs skildu 
og hún ílengdist í Bandaríkjunum. Í 
dag býr Íris Minnesota, rétt hjá Min-
neapolis og St. Paul (Twin Cities) og 
er fyrst og síðast að skrifa og hugsa 
um börnin sín.  

varð  edrú í bandaríkjunum
„Ein aðalástæðan fyrir því að  ég 
ílengdist í Bandaríkjunum var að ég 
kynntist AA og gat ekki hugsað mér að 
yfirgefa það „kerfi“ –  ég var bara viss 
um að ég myndi byrja aftur að drekka 
ef ég gerði það,“ segir Íris og bætir því 
við að hún hafi í fyrstu átt erfitt með 
að fylgja ráðleggingum frá fólki sem 
hafði meiri reynslu en hún af edrú-
mennskunni.

„Ég hlustaði til að mynda ekkert á 
þau ráð að taka engar „lífsbreytandi“ 
ákvarðanir á fyrsta edrú árinu eins og 
til dæmis að skilja við makann sinn, 
skipta um vinnu eða fara í nám,“ held-
ur Íris áfram og brosir.

„Ég vissi allt best. Það þýddi ekkert 
að tala við mig. En eins og aðrir sem 
ekki hlusta á þá sem eru vitrari, vís-
ari og reynslunni ríkari þá borgaði ég 
ríkulega fyrir þennan hroka og æðib-
unugang. Ég hefði getað sparað mér 
mörg afturendabitin hefði ég hlustað 
á trúnaðarkonuna mína og fleiri. Mín 
ráð til þeirra sem eru nýorðin edrú: 
Hlustið á þá sem hafa meiri tíma 
(hafa verið edrú lengur) – og sem 
vinna gott prógramm, auðvitað. Við 
fáum öll meira en nægan tíma síðar 

til að hræra sjálf í persónuhagapott-
unum okkar.“  

ísland alkóhólískt
En það var ekki bara óttinn við  að 
byrja að drekka aftur sem var ástæðan 
fyrir því  að Íris bjó áfram í Bandaríkj-
unum. Hún útskrifaðist úr fjölmiðla-
náminu 1994 og fékk þá ársvísa. Síðar 
sótti hún um að fá sjálft græna kort-
ið og fékk það („Alien of Extraordin-
ary Talent And Ability“ – „Já, ég hef 
það skjalfest að vera „alien““) þann-
ig að lítið mál var fyrir hana að dvelja 
áfram í sólinni á Vesturströnd Band-
ríkjanna.

„Ísland var líka „vettvangur glæp-
anna“ hvað mig varðaði. Það fylgdi 
landinu allskonar fortíðarbrak. Minn 
fyrrverandi var kominn í nýtt sam-
band og það var mikil eftirsjá í mér. 
Svo lét ég margt við Ísland hreinlega 
fara í taugarnar á mér,“ útskýrir Íris en 
að hennar mati er Ísland afar alkóhól-
ískt samfélag.

„Íslendingar eru líka í meiriháttar 
afneitun um þá staðreynd.Það er ekki 
nóg með að stór hluti þjóðarinnar séu 
virkir alkóhólistar heldur er kerfið 
okkar sjálft mjög alkóhólískt. Stjórn-
kerfið stjórnast af alls kyns annarleg-
um sjónarmiðum og við virðumst 
ófær um að skilja að persónur og 
prinsipp, greina á milli hvað er pers-
ónulegt og hvað verður að vera fag-
legt, með tilheyrandi afleiðingum.“  

Rannsóknarskýrslan eins og 
sjúkrasaga
„Að lesa rannsóknarskýrslu Alþing-
is er stundum eins og að lesa valda 
kafla úr sjúkrasögu alkóhólista! Og 
lýsingar í ýmsum alkóhólismalitte-
ratúr – eins og t.d. Tíminn og tárið: 
Íslendingar og áfengi í 1100 ár eftir 
Óttar Guðmundsson lækni, alveg frá-
bær bók sem ætti að vera skyldulesn-
ing í skólum landsins – á sálarlífi alkó-
hólistans eru oft eins og uppskrift að 
hrunsþankaganginum: Menn halda 
að þeir séu guð almáttugir og yfir aðra 
hafnir (hin einstöku útrásarvíkinga-
gen sem forsetinn lofaði út um allar 
heimstrissur), vilja gera allt í miklum 
flýti (skriffinnska, reglur og eftirlit eru 
bara rugl og tímasóun); eiga ákaflega 
erfitt með að fást við vonbrigði eða 
mótlæti (hva, við, við gerðum ekki 

neitt – allt sem miður fer er öðrum að 
kenna!) og hegðun þeirra einkennist 
af „yfirgangi, hroka og frekju.“ Þetta er 
þessi narsissismi hans hátignar alkó-
hólistans, sem hann á sameiginlegt 
með ungbörnum,“ segir Íris sem fylg-
ist vel með íslensku samfélagi enda er 
hún fastur penni hjá Huffington Post 
(http://www.huffingtonpost.com/).

Írisi finnst umfjöllun Óttars um 
tímaskyn alkóhólistans ennfrem-
ur afar athyglisverð og útskýra margt 
sem miður hefur farið á Íslandi en í 
bók Óttars segir:

„... alkóhólisti á erfitt með að stað-
setja sig í tíma. Sumt af því sem gera 
þarf er afgreitt, öðru er ýtt til hliðar 
inn í óljósan veruleika vímunnar þar 
sem ægir saman fortíð og framtíð, 
raunveruleika og ímyndun, lygi og 
sannleika ... Hann fær þá tilfinningu 
að hann geti framkvæmt hluti með 
því að hugsa um þá.“

„Hljómar þetta ekki kunnuglega? 
Og ég er ekki að tala um hér að menn 
þurfi að vera ræsisliggjandi alkóhól-
istar, eða dagdrykkjumenn, langt í frá. 
Það er þessi ranghugmynd um eðli 
alkóhólismans – að halda að aðeins 
þeir sem drekka mikið og oft geti ver-
ið alkóhólistar – sem gerir afneitunina 
svo auðvelda.“  

svarar netverjum á eyjunni
Íris býr og starfar, eins og fyrr segir, í 
Bandaríkjunum en undanfarið hafa 
íslenskir netverjar orðið varir við hana 
á Eyjunni.is (http://blog.eyjan.is/isa-
fold/). Þar svarar hún ýmsum spurn-
ingum lesenda um alkóhólisma, með-
virkni, kynlíf og bara allt milli himins 
og jarðar. Íris segir að hugmyndin á 

bakvið Ísafold á Eyjunni hafi orðið til 
smátt og smátt. „Vinkona mín lenti í 
afar erfiðum skilnaði, önnur vinkona 
mín átti í erfiðleikum í hjónabandi og 
við vorum alltaf í símanum. Ég hafði 
sjálf gengið í gegnum skilnað og far-
ið í gegnum meðferð og þessi ferli þar 
sem manni eru fengin ýmis tól til að 
takast á við margs konar tilfinninga-
lega og andlega erfiðleika, þannig að 
ég gat deilt aðeins af minni reynslu af 
því. Ennfremur vantaði vinkonu mína 
sárlega ýmsar praktískar, lagalegar 
ráðleggingar (best ég byrji ekki hér á 
ræðu um skammarlega lélega stöðu 
íslenskra kvenna og barna við skiln-
að). Þær sögðu mér, svona í gríni, að 
ég ætti að vera með „vandamáladálk,“ 
vera svona „agony aunt“ og eftir árið 
hugsaði ég með mér, hvers vegna 
ekki?“

Nær allir eru ánægðir með svör  Ír-
isar á Eyjunni en hún tekur það fram 
að hún sé hvorki lögfræðingur né sál-
fræðingur og myndi seint halda því 
fram að hún vissi allt eða hefði svör 
við  öllu. „Ég geri mig ekki út fyrir að 
vera sérfræðingur í einu eða neinu.“

Íris hefur hinsvegar miklar reynslu 
í að finna upplýsingar á borð við hver, 
hvar, hvað, hvenær, hvernig og af 
hverju, bæði vegna reynslu úr námi 
og því að hún hefur reynt ýmislegt um 
dagana.

„Mín reynsla er að mestu til komin 
vegna hinna fjölmörgu og fjölbreyti-
legu asnastrika sem ég hef gert,“ út-
skýrir Íris glaðlega, „bæði af alkóhól-
isma og almennum æðibunugangi. 
Ef sú reynsla getur orðið einhverjum 
að gagni eða sparað einhverjum sárs-
auka og leiðindi, þá er það jákvætt. 
Svo finnst mér þetta bara gaman, 
að sjálfsögðu, annars myndi ég ekki 
nenna því.“   

meistaragráða í kínverskri 
læknisfræði
Íris á þrjú börn. Frumburðurinn, 

Helgi, verður 21 árs í sumar en í fyrra 
fékk hann styrk til að fara í háskóla-
nám í Kína, þar sem hann er núna. 
Svo á hún þau Ásdísi Soffíu og Daníel 
Gunnar sem eru átta og níu ára göm-
ul.

En á Íslandi varstu fréttamaður á 
Stöð 2 og þar áður ritstjóri Gestgjaf-
ans?

„Já. Ég var líka í útvarpi en varð ég 
þreytt á fréttamennskunni og fór að 
læra kínverska læknisfræði („Tradi-
tional Oriental Medicene“) og er með 
meistaragráðu í þeim fræðum,“ svarar 
Íris og útskýrir að hún hafi farið í það 
nám meira af kappi en forsjá. „Ein af 
þessum „brilliant“ (ekki!) hugmynd-
um sem ég fékk á fyrsta ári edrú-
mennskunnar. Svo vildi ég auðvitað 
ekki hætta þegar ég var byrjuð.“

Saknarðu  þess ekkert að starfa við  
fjölmiðlun á Íslandi?

„Þetta er auðvitað padda sem bít-
ur mann og sleppir ekki. En á þeim 
tíma sem ég hætti þá fannst mér þetta 
orðið hálf innantómt og skilja lítið eft-
ir sig. Sjónvarpsfréttir eru í eðli sínu 
afar slítandi vinna, sérstaklega á jafn-
litlum markaði og Ísland er, þar sem 
maður þarf að gera allt sjálfur, finna 
upplýsingar, skrifa, taka viðtölin, setja 
fréttina saman og allt undir gífur-
legri tímapressu. Maður kom kannski 
með einhverja hugmynd á fréttafundi 
um morguninn og þá þurfti hún að 
vera komin í fréttaform fyrir kl. 6 um 
kvöldið!“  

vill fyrst og fremst skrifa
Íris hefur alltaf verið sískrifandi, alveg 
frá því hún var krakki og það hefur 
einhvern veginn haft tilhneigingu til 
að verða hennar aðalstarf.

„Ég uppgötvaði loks, eftir að  ég 
varð óvinnufær vegna heilsuleys-
is – slasaðist í baki og á hálsi þeg-
ar ég var ófrísk af dóttur minni, fékk 
svo síþreytu og gigt og hengdist svo 
á verkjalyf í framhaldi af öllu þessu – 

íRis eRlingsdóttiR 
flutti til Bandaríkjanna 
fyrir tæpum tuttugu 
árum. Áður en hún 
hélt út í nám hafði hún 
meðal annars starfað 
sem ritstjóri Gestgjafans 
og fréttakona á Stöð 
2. Nú skrifar hún fyrir 
Huffington Post og 
þakkar fyrir að eiga 
frábært líf án áfengis. 

ísland eR afaR AlkAhólÍSkt samfélag

að ég vildi ekki gera neitt annað en að 
skrifa. Og að  það var bara allt í lagi,“ 
segir Íris.
Hvað  með kínversku læknisfræðina?

„Auðvitað gat ég ekkert verið að  
„lækna“ fólk – maður getur ekki gefið 
eitthvað sem maður ekki býr yfir sjálf-
ur – það eina sem ég hef með góðu 
móti getað gert undanfarin ár, með 
tilliti til heilsufars, er að skrifa. Og það 
er bara það sem ég vil gera. Svo núna 
get ég sagt þegar fólk spyr mig hvað ég 
„sé“ eða hvað ég ætla að verða þegar 
ég er orðin stór: „writer“ eða „skrif-
ari“  – reyndar ekkert gott íslenskt orð 
til yfir „writer“; mér finnst maður ekki 
geta sagt að maður sé „rithöfundur“ 
nema maður sé með nokkrar bækur 
á bakinu.“  

fjölskyldusjúkdómurinn  
alkóhólismi
En hvaðan kemur þessi mikli áhugi 
á alkóhólisma, meðvirkni og ofbeldi 
sem birtist í skrifunum á Eyjunni?

„Ég er auðvitað alkóhólisti og hef 
því mikinn á áhuga á þessum sjúk-
dómi sem er fjölskyldu sjúkdóm-
ur í tvennum skilningi: Hann erfist 
og hann affekterar alla meðlimi  fjöl-
skyldunnar, hvort sem þeir eru alkó-
hólistar eða ekki.“

Íris hefur einnig glímt við átrösk-
un og segist vera fíkill með stóru effi. 
„Ég skipti út fíknum þótt ég sé fyrst og 
fremst alkóhólisti. En ef það var tek-
ið, kom bara eitthvað annað í stað-
inn – matur, svo sambönd/karlmenn, 
spenna, megrun, æfingar, nefndu 
það. Ég veit ekki hvaða guðslukka 
hefur komið í veg fyrir að ég próf-

aði ólögleg eiturlyf eins og kókaín og 
heróín, það einhvern veginn hvarfl-
aði aldrei að mér. Enda passaði það 
kannski ekki við ímyndina sem ég 
vildi hafa af sjálfri mér, þessi fágaða, 
veraldarvana, léttvíns- og líkjörslepj-
andi heimskona.“

Það hefur ekki verið sársaukalaust 
að lifa í bata. Íris segir að það hafi tek-
ið sig yfir áratug í AA og meðferð hjá 
Hazelden í Minnesota að losna úr 
þessari „hringekju helvítis.“

„Þvílíkt frelsi að geta vaknað  á 
morgnana án þess að heilasellurn-
ar í manni séu stanslaust böggandi 
mann, kolvitlausar úr heimtufrekju í 
allan fjandann.“  

ekki eðlilegt að  drekka frá sér 
ráð og rænu
„Og á Íslandi erum við, eins og ég 
sagði áður, „delusional“ varðandi 
áfengisneyslu okkar. Ég var t.d. búin 
að búa erlendis í mörg ár áður en ég 
gerði mér grein fyrir því að það var 
ekki „eðlilegt“ að unglingar og ungt 
fólk, eða bara fólk almennt, færi á fyll-
erí um hverja einustu helgi,“ segir Íris 
og er mikið niðri fyrir. „Eða að  það 
væri ekki „eðlileg hegðun“ að drekka 
þar til maður líður út af. Eða drekka 
svo mikið að maður fái „blackout.“ 
Eða að hafa sérstakt „dauða- eða ælu-
herbergi“ á skóladansleikjum. Eða að 
virðulegt, huggulegt fullorðið fólk (og 
unglingar) skjögri dauðadrukkið úti 
á götum borgarinnar. Þetta eru ekki 
normal, eðlileg, hegðunarmynstur. 
Þetta eru einkenni mass-alkóhólisma 
á talsvert háu stigi.“

Þú skrifar líka talsvert um ofbeldi 
á Eyjunni. „Ofbeldi, líkamlegt og and-
legt, er óhjákvæmilegur fylgifiskur 
alkóhólisma og er annar málaflokkur 
sem við Íslendingar erum viljugir að 
sýna mikla þolinmæði, bæði í refsi-
rétti og almennt í kringum okkur. Ég 
hef orðið mjög undrandi við lestur 
athugasemda á síðunni minni á Eyj-

unni.is (http://blog.eyjan.is/isafold/) 
að sjá hvað fólk er fúst til að afsaka 
ofbeldi, eigið og annarra. Margir sem 
skrifa inn snúa dæminu við og ásaka 
mig um að vera „ofstækisfull“ því ég 
líð ekki ofbeldi, hvorki í orði né á borði, 
hvorki andlegt né líkamlegt og ráðlegg 
öðrum að gera hið sama. Ef það er of-
stæki, þá er ég bara hæstánægð með 
að vera ofstækisfull á því sviði.“  

munurinn á löndunum tveim
Finnst þér mikill munur á Íslandi 
og Bandaríkjunum hvað  viðhorf til 
áfengisneyslu varðar?

„Já, mér finnst það,“ segir Íris en 
bendir á að hún hafi engar rannsókn-
ir máli sínu til stuðnings, einungis 
eigin tilfinningu fyrir málaflokkinum. 
Henni finnst til dæmis við á Íslandi 
hafa verið að gera ótrúlega góða hluti 
á þessu sviði hvað varðar meðferð en 
eftir situr viðhorf Íslendinga til áfeng-
isneyslu.

„Það er ekki eðlilegt að drekka frá 
sér ráð og rænu með reglulegu milli-
bili. Við erum dálítið raunveruleika-
firrt hvað varðar áfengisneyslu okkar 
sem þjóðar; við viljum halda að þeg-
ar á heildina er litið séu Íslendingar 
ofsalega „sophisticated“ neytendur 
áfengis og að neysla okkar sé eðlileg, 
hugguleg, menningarleg og fullkom-
lega ásættanleg,“ segir Íris og bætir við 
að henni hafi fundist skondið að fylgj-
ast með umræðunni hér heima um 
þessa tvo alþingismenn sem komust í 
fréttirnar í fyrra vegna áfengisneyslu.

„Bloggheimar voru fullir af at-
hugasemdum um ofstækið í þessum 
alkanasistum og vínmenningarmorð-
ingjum. „Hvurs lags eiginlega þó fólk 
fái sér vín með matnum eða kokkteila 
eða bjór eða hvað, það er bara norm-
ið í öllum siðmenntuðum löndum!“ 
Jæja, það er kannski normið í sjón-
varpi og bíómyndum (sem fá mikið 
fjármagn frá áfengisframleiðendum), 
en kannski ekki svo mjög í hinum 

raunverulega heimi. Ég hef búið er-
lendis í 20 ár og get lofað því að það 
er ekki normið að fólk fái sér vín t.d. í 
hádeginu áður en það fer aftur í vinn-
una. Dagar „martini hádegisverðar-
ins“ eru löngu liðnir. Hér yrði það lit-
ið alvarlegum augum ef maður kæmi 
aftur í vinnuna lyktandi af áfengi. Ég 
hef ekki búið í Evrópu, en mér skilst 
á vinum mínum frönskum og ítölsk-
um að það sé ekki venjan að blanda 
þessu tvennu saman, vinnu og vín-
neyslu. Ekkert vegna þess að það sé 
eitthvað ljótt eða vont, heldur fyrst og 
fremst vegna þess hvaða áhrif eitt eða 
tvö vínglös hafa yfirleitt á mann: mað-
ur verður syfjaður!“  

huffington Post
Hvað  kom til að þú fórst að  skrifa fyr-
ir Huffington Post?

„Eftir hrunið í október 2008 skrif-
aði ég smágrein um það. Ég vissi í 
raun ekkert hvað  ég ætlaði að gera 
við hana, fannst ég bara þurfa að 
skrifa eitthvað niður. Vinur minn, 
sem er prófessor hér í Minnesota og 
skrifar fyrir NYT, WSJ og Huffington 
Post, sagðist vilja athuga hvort hann 
gæti ekki fengið Huffington Post til 
að birta hana. Það reyndist ekki vera 
neitt mál og eftir það buðu þeir mér 
að skrifa reglulega fyrir síðuna,“ út-
skýrir Íris en hún skrifar mest fyrir 
„World“ síðuna. Hún var á dögunum 
beðin um að skrifa um mat fyrir ann-
an hluta síðunnar en „hef enn ekki 
komið því í verk!“

og að  lokum: líf án áfengis?
„Líf án timburmanna, án sektar-
kenndar, án svartsýni, án kvíða og 
lyga – listinn er langur. Að geta verið 
til staðar fyrir börnin sín, fjölskyldu 
sína og að gera sér loks grein fyrir, 
skilja og meta hvað virkilega skipt-
ir máli í lífinu, hvað er manni mik-
ilvægast. Betri líkamleg heilsa er að 
sjálfsögðu afar mikilvægur kostur, en 
eitt það besta er kannski tilfinningin 
að vera að mestu laus við allan ótta, 
hræðslu. Að hafa ekkert að fela, eng-
ar beinagrindur í skápnum sem ekki 
má tala um. Einnig, þegar maður fer 
að gera sér grein fyrir að maður þarf 
ekki að vera fullkominn, að það er í 
lagi að gera mistök, að maður er ekki 
vond manneskja óalandi og óferjandi 
þó maður geri mistök. Það gerir líf-
ið svo miklu léttara, maður hættir að 
taka sig eins hátíðlega og áður, það 
var eins og maður væri alltaf með tíu 
tommu nagla í afturendanum.“

Mikael Torfason

maðuR 
getuR 
ekki gefið 

eitthvað 
sem maðuR ekki 

býR yfiR sJálfuR

dagaR 
„maRtini 
hádegis- 

veRðaRins“ 
eRu liðniR

Bækur sem  
Íris mælir með 
codependent no more

n Höfund-
urinn, Mel-
ody Beattie, 
var einu sinni 
AA sponsor-
inn minn þeg-
ar ég bjó í LA. 
Hún er stund-
um dálítið of 
„new-agey“ 
fyrir minn 

smekk, en þessi bók hennar – og 
margar fleiri eftir hana – eru mjög 
athyglisverðar og virkilega hjálp-
legar. Þetta er „aðalbókin“ um 
meðvirkni, þessa áráttu að finnast 
maður verða að stjórna og bera 
ábyrgð á lífi og tilfinningum ann-
arra einstaklinga sem eru fullfærir 
um að gera það sjálfir.  

James lee Burke
n Ég verð að 
nefna bækur 
bandaríska rit-
höfundarins 
James Lee 
Burke. Þetta 
eru ekki fræði-
bækur, heldur 
spennusögur, 
„murder mys-
teries“ Burke 
hefur skapað  ódauðlega sögu-
hetju í rannsóknarlöggunni og 
alkóhólistanum (í bata – yfirleitt), 
dave Robicheaux. James er alveg 
einstakur rithöfundur, hann er 
sjálfur í AA, var prófessor í ensku 
í mörg ár og skrifar um sálarlíf 
alkóhólistans af stakri næmni. 

tíminn og tárið:  Íslending-
ar og áfengi í 1100 ár  

n Óttar guð-
mundsson 
geðlæknir 
skrifaði þessa 
bók sem kom 
út árið 1992. 
Hann er alveg 
frábær penni; 
allt sem hann 
lætur frá sér 
er gulls ígildi. 

the thirsty 
muse: alco-
hol and the 
american 
Writer eftir 
Tom Hardis 

drinking: a 
love story  
eftir Carolyn 
Knapp 

 
the selfish 
Brain:  
learning 
from addic-
tion eftir Ro-
bert dupont 
 

íRis eRlingsdóttiR 
„ein aðalástæðan fyrir því að  
ég ílengdist í bandaríkjunum 
var að ég kynntist aa.“ 

systkinin 1967 íris er fremst á myndinni (vinstra 
megin) og ekkert voða ánægð með að vera ekki lengur yngsta 
barnið  í fjölkyldunni. frá vinstri: íris, gunnar, amma (kristín 
friðriksdóttir) með ásdísi í fanginu, sigurður og erla. 

voRið eR komið til 
minnesota í dag býr íris í 
minnesota og er fyrst og síðast að 
skrifa og hugsa um börnin sín. 

daníel, íRis og ásdís 
daníel gunnar lee ásamt systur 
sinni og mömmu um síðustu jól.  

með  litlu systuR í ReykJavík líf án áfengis: „að 
gera sér grein fyrir og meta hvað virkilega skiptir máli í lífinu 
– fjölskyldan.“ íris með „litlu“ systur, ásdísi erlingsdóttur, úti 
„á lífinu“ í miðbæ Reykjavíkur í júní í fyrra.

ástkæRa ísafold 
á eyjunni.is (http://blog.
eyjan.is/isafold/) svarar íris 
spurningum frá lesendum. 

mamma á 
skíRnaR-daginn íris 
og mamma hennar, kolbrún 
gunnarsdóttir.

„að  ÞykJast veRa módel í 
la“ íris bjó lengi í los angeles og þessar 
myndir eru frá því þegar hún „var að 
þykjast vera módel í la,“ eins og hún segir 
sjálf og hlær að öllu saman. „einhvers 
staðar – í flórída held ég  - eru einhverjir 
sund/undirfatatískubæklingar til með 
þessum myndum.“ 

útskRift 1994 
íris fékk verðlaun fyrir 
frábæran námsárangur 
og styrkveitingu að auki. 
„önnur edrúgjöf!“ segir hún. 

helgi og íRis 
frumburðurinn, helgi steinar 
gunnlaugsson, verður 21 árs í 
sumar en í fyrra fékk hann styrk 
til að fara í háskólanám í kína, 
þar sem hann er núna. 

tenglar 
 
aa samtökin á Ísland:  
www.aa.is

aflið akureyri:  
www.aflidak.is

al-anon á Íslandi:  
www.al-anon.is

Barnaheill:  
www.barnaheill.is

Barnaverndarstofa: www.bvs.is

Blátt áfram: www.blattafram.is

femínistafélag Íslands:  
www.feministinn.is

foreldrajafnrétti:  
www.foreldrajafnretti.is

geðhjálp: www.gedhjalp.is

Jafnréttisstofa:  
www.jafnretti.is

kvenréttindafélag Íslands: 
www.krfi.is

mannréttindaskrifstofa 
Íslands: www.humanrights.is

samtök um kvennaathvarf: 
www.kvennaathvarf.is

stígamót: www.stigamot.is

umboðsmaður barna:  
www.barn.is

íslendingaR eRu líka í meiRiháttaR 
afneitun um Þá staðReynd að 
samfélagið sé alkóhólískt

af hveRJu 
kauPiR Þú 

álfinn?  
Ég kaupi 
álfinn af því 
að hann er 
mjúkur og 
sætur og 
gleður aug-
að. Þegar ég 
horfi á álfinn 
minn gleður 
það mig líka 
að hugsa til 
þess að með því að kaupa hann 
legg ég mitt af mörkum til að 
styrkja ungar manneskjur sem 
eru að koma lífinu sínu í lag eftir 
erfiða tíma. Meðferðarúrræði 
fyrir ungt fólk verða að vera til 
staðar í samfélaginu. Við stönd-
um vörð um unga fólkið okkar 
og bregðumst því ekki. Kaupum 
álfinn!

kristín Þórunn tómasdóttir 
prestur

Allt of oft missum við ungt fólk 
í blóma lífsins vegna ofneyslu 
lyfja. Starf SÁÁ skiptir sköpum 
og getur bjargað mannslífum. 
Þess vegna kaupi ég álfinn og 
hvet landsmenn til að leggja 
málefninu lið.

Ágústa Johnson 
framkvæmdarstjóri

Ég kaupi 
álfinn í þeirri 
von að geta 
þannig lagt 
smávægilegt 
lið í bar-
áttunni við 
ljóta kallinn í 
brennivíninu. 
Hann hefur 
svo mikinn 
eyðilegging-

armátt þessi kall þegar hann 
fær að vaða uppi, eins og hann 
getur verið ljúfur þegar hann er 
ekki í baráttuhug. En vöðvarnir 
hans eru víst alltaf spenntir 
og við vitum ekki hvenær hann 
reiðir til höggs og hver verður 
fyrir. Þá er eins gott að til sé 
batterí með viðbúnaðaráætlun 
i gangi. Þar kemur álfurinn 
sterkur inn.

sólveig Baldursdóttir  
ritstjóri

Vegna þess 
að ég hef 
átt því  láni 
að fagna að 
sjá ættingja 
og vini eign-
ast nýtt líf 
að lokinni 
áfengismeð-
ferð hjá 
SÁÁ. Við  
slíkt þjóðþri-
fastarf er gott að styðja.

Árni Páll Árnason 
félagsmálaráðherra

ÞóRaRinn tyRfingsson, yfirlæknir á Vogi, segir 
mörg jákvæð teikn á lofti í Kreppunni. Skarpari línur 
í árangri hvað unga fólkið okkar varðar, nýgengni hjá 
fólki undir 25 ára aldri hefur minnkað. Það er meðal 
annars vegna árangurs af starfi SÁÁ og ákvörðunar um 
að útrýma biðlistum fyrir ungt fólk. Mikael Torfason 
settist niður með Þórarni og tók stöðuna. 

„Stóra fréttin eru nýgengistölurn-
ar sem nú liggja fyrir,“ segir Þórar-
inn Tyrfingsson, yfirlæknir á Vogi, 
um stöðuna í kreppunni. „Við erum 
að sjá færri nýja sprautufíkla, færri 
nýja kókaínfíkla og svo framvegis. 
Þetta eru mjög jákvæðar fréttir og að 
auki hefur nýgengni hjá fólki undir 
25 ára aldri minnkað.“

Engu að síður sér Þórarinn að 
sumir hlutir séu verri nú en áður. 
Hlutfall þeirra sem sprautar sig eykst 
enn, þótt nýgengnin standi í stað  eða 
minnki, og sá hópur eldist. Því fylgja 
meiri vandamál til dæmis vegna 
fleiri tilfella af lifrabólgu C. 

bjartsýnn á framhaldið
„Fyrir kreppu vorum við farin að 
sjá árangur af starfinu okkar og svo 
virðist sem kreppan hafi haft jákvæð 
áhrif,“ útskýrir Þórarinn og bætir við 
að þau á Vogi séu mjög þakklát fyrir 
að þetta sé  í ákveðnu jafnvægi hvað 
fyrrnefnt varðar.

Ástæðurnar fyrir jákvæðum tölum 
hvað þá sem óska eftir þjónustu SÁÁ 
varðar eru margþættar. Ein af ástæð-
unum er að fólk á minni pening til að 
kaupa áfengi og fíkniefni í kreppunni. 
Þannig dregst ofneyslan saman yfir 
það heila.

„Þetta getur samt orðið verra á 
ákveðnum stöðum,“ segir Þórarinn. 
„Fólk á Suðurnesjum finnst kannski 
fá jákvæð teikn á lofti því þar virðist 
vera aukning á neyslu.“ Fyrir nokkr-
um árum var Akranes í  svipuðum 
sporum og Suðurnes núna en þar 
virðist jafnvægi hafa náðst aftur.

„En svona á heildina litið  þá eru 
horfurnar jákvæðar og ég leyfi mér að 
vera bjartsýnn á framhaldið,“ bætir 
Þórarinn við. 

árangur unga fólksins
Árangurinn sem náðst hef-

ur hjá unga fólkinu rekur Þórarinn 
meðal annars til þess að ungt fólk 
hefur aldrei komið að lokuðu húsi á 
Vogi. „Það hafa ekki verið og eru ekki 
biðlistar þegar ungt fólk er annars 
vegar,“ segir Þórarinn.

Biðlistinn á Vog telur um 60 
manns og fer minnkandi eftir aukn-
ingu í fyrra. Á biðlista fara einung-
is þeir sem hafa verið á Vogi síðustu 
þrjú  ár. Ungt fólk eða fólk sem er að 
koma í fyrsta sinn fer ekki á biðlista.

„Það má rekja árangurinn með 
unga fólkið til þess að við höfum 
enga biðlista. Á þessum aldri er þetta 
nú oft eins og smitsjúkdómur og því 

fleiri sem koma á Vog fyrr og ná að 
takast á við fíknina því færri smitast 
þarna úti. Vegna þess að eitt ung-
menni í neyslu smitar út frá sér. Sér-
staklega á þessum aldri,“ segir Þórar-
inn og bætir við að það hafi nú verið 
eins gott að unga fólkið hafi dregið úr 
neyslunni. „Ástandi var satt að segja 
orðið alveg skelfilegt.“ 

eldra fólkið  bætir í
Það er hinsvegar sorglegt að segja 
frá því að eldra fólk hefur eldur bætt 
í neysluna. Fólk sem er fætt upp úr 
1960 eykur komur sínar á Vog og 
sumt af því fólki er að koma inn með 
alvarlega fylgikvilla ofneyslu áfengis.

„Sumir þessara fylgikvilla geta 

leitt til dauða eins og til dæmis Wer-
nickes heilasjúkdómurinn (Wer-
nick‘s encephalopathy) sem stafar 
af vannæringu. Við fáum um hundr-
að tilfelli á ári sem eru í yfirvofandi 
hættu. Þá hefjum við vítamínmeð-
ferð með sprautum því ekki er nóg 
að taka vítamín í pillum á því stigi. 
En alkóhólistar eiga að sjálfsögðu 
að passa upp á að taka vítamín, sér-
staklega B-vítamín, og aðstandendur 
ættu að vera á verði fyrir göngulags-
truflunum eða augnriðu en það eru 
einkenni Wernickes.“

En er einhver munur á batahorf-
um einstaklings sem einungis notar 
áfengi en þess sem er að blanda því 
saman við fíkniefni?

„Batahorfur byggjast fyrst og 
fremst á andlegri getu og lífsvilja,“ 
segir Þórarinn. „Er viðkomandi 
ákveðinn í að hætta? Það skiptir höf-
uð máli. En samt sem áður þá virð-

ist það stundum vera erfiðara fyrir þá 
sem eru í mörgum tegundum, bæði 
áfengi og fíkniefnum, að ná bata. Og 
svo eiga þeir sem sprauta sig í æð oft 
miklu erfiðara með að ná bata en 
aðrir.“ 

meðferð  í skugga 
niðurskurðar
Á sjúkrahúsinu Vogi var tekin sú  
ákvörðun að halda þjónustunni uppi. 
Þannig að allt annað var skorið niður 
niður og að sögn Þórarins hafa þau á 
Vogi staðið  í blóðugum niðurskurði.

„Til dæmis þá hurfu þeir styrk-
ir sem við höfðum til rannsókna í 
hruninu ásamt styrkjum frá bönkum 
og stórfyrirtækjum. Svo ákvað ríkið að 
draga úr greiðslum til okkar með því 
meðal annars að verðbæta ekki sitt 
framlag en eins og við vitum öll hefur 
mikil verðbólga verið í landinu.“

Búið er að leggja niður þá starf-
semi sem hægt var að leggja niður án 
þess að skerða þjónustu.

„Við urðum til dæmis að leggja 
niður ráðgjafanámið hjá okkur og 
annað tengt því. Sem er ekki gott og 
þar erum við svoldið að fresta vanda-
málunum. Við höfum einnig skorið á 
alla endurmenntun hjá bæði læknum 
og hjúkrunarfólki. Lagt niður útgáfu-
starfsemi og erum ekki að búa til ný 
fræðslugögn eins og staðan er.“ 

góður andi á vogi
Auðvitað þýðir þetta afturför og eitt-
hvað hefur þurft að draga úr þjónust-
unni, svo blóðugt hefur þetta verið. 
Sjúklingar þurfa nú til dæmis að taka 
þátt í kostnaði við eftirmeðferð. Það 
kostar 55 þúsund að fara á Vík eða 
Staðarfell. SÁÁ hefur hinsvegar styrkt 
fátæka alkóhólista og stofnað sérstak-
an sjóð til að sinna því hlutverki.

„Þetta hefur verið ótrúlega erfitt og 
mikið átak. En við getum þakkað fyr-
ir að vera lítið sveigjanlegt fyrirtæki 
með virkilega gott starfsfólk. Hér er er 
góður andi og fólk hefur tekið saman 
á vandamálunum. En þetta hafa verið 
mikil átök í raun,“ segir Þórarinn Tyrf-
ingsson, yfirlæknir á Vogi, að lokum. 

góðar fréttir í kreppunni 
batahoRfuR byggJast fyRst 
og fRemst á andlegRi getu 
og lífsvilJa

sPRauta „við erum að sjá færri nýja sprautufíkla, 
færri nýja kókaínfíkla og svo framvegis. Þetta eru 
mjög jákvæðar fréttir og að auki hefur nýgengni hjá 
fólki undir 25 ára aldri minnkað.“

ástandi 
vaR satt 
að segJa 

oRðið alveg 
skelfilegt 

ÞóRaRinn tyRfingsson
„Það hafa ekki verið og eru ekki biðlistar þegar 

ungt fólk er annars vegar,“ segir Þórarinn. 

FJöLSKyLdAN SKEMMTiR SÉR SAMAN Í SUMAR:

ÚtihÁtÍð að hlÖðum um  
verslunarmannahelgina
Í fyrra var margt um manninn og 
sólskin alla helgina um Verslunar-
mannahelgina að Hlöðum á Hvalfjarð-
arströnd. Tjaldstæði og öll aðstaða í 
félagsheimilinu að Hlöðum er til fyr-
irmyndar. Á síðasta ári var þvílíkt stuð 
og ráðgert að bæta um betur í ár. Í 
fyrra skemmtu kempur á borð við geir 
Ólafsson, gylfa Ægisson, KK, Poetrix 
og fleiri auk þess sem listasmiðja 
var sett upp fyrir börnin, farið í leiki 
og margt annað skemmtilegt gert. 
Sundlaug á staðnum!

útihátíð sáá býður til 
útihátíðar að hlöðum um 
verslunarmannahelgina.

Félagsstarf SÁÁ er með  blómlegra 
móti og fyrir utan hefðbundinn rekst-
ur er SÁÁ fólk duglegt að skipuleggja 
hvers kyns fjáraflanir, sem og æð-
islega tónleika. En Vonarsalurinn í 
Efstaleyti er sérstaklega góður til 
tónleikahalds og í vetur mætti hver 
stórstjarnan á fætur annarri til að 
halda tónleika til styrktar SÁÁ.

Auk þess að hafa reglulega félags-
vist og dansiböll í Von, ásamt þorra-
blóti, vorfagnaði, dansnámskeið-
um og svo framvegis, þá er salurinn 
reglulega notaður undir tólf spora 
ráðstefnur. Þar koma erlendir ræðu-

menn og ræða bata frá áfengis- og 
vímuefnafíkn. Næsta slíka 

ráðstefna er ráðgerð um 
miðjan september. Félags-

starf SÁÁ er rekið  í sjálf-
boðastarfi og geta allir 
tekið þátt. Hilmar Krist-
ensson leigubílstjóri hef-

ur verið ein aðalsprautan 
í félagsstarfinu lengi og 
hann segir félagsstarfið 
mikilvægan þátt í  góðu 
og heilbrygðu edrúlífi.

félagsstaRf sáá er í miklum blóma: 

tónleikar, böll og 12 spora ráðstefnur

geiR tók 
lagið geir gladdi 
tónleikagesti. 

Páll óskaR í von Páll óskar mætti ásamt fríðu föruneyti í von og hélt 
ótrúlega tónleika. allt til styrktar sáá í skugga niðurskurðar. frábær mæting 
var á þessa yndislegu tónleika. 

veislustJóRinn og geiR 
hér ræðir geir skipulagsmál við 
veislustjórann, torfa geirmundsson 
rakara, á árlegu þorrablóti sáá. 

yfiRlækniR á ÞoRRablóti 
Þórarinn tyrfingsson, yfirlæknir á 
vogi, er glymjandi ræðumaður og hér 
fer hann á kostum á Þorrablóti sáá.  

góð mæting á tónleika 
Það er alltaf troðið  út að dyrum í 
von þegar góðir tónleikar eru annars 
vegar. 

kRistJán Jóhannsson 
í vetur kom sjálfur kristján 
Jóhannsson og söng í von. 

ÞRíR góðiR baksviðs  
egill ólafsson, Ragnar bjarnason  
og Þorgeir ástvaldsson. 

skáldið einar már guðmundsson 
fór mikinn á þorrablótinu og sýndi 
gamalkunna takta. alveg frábær. 

 aa fundiR í von
n Sunnudagur kl. 10:30  
í  stóra salnum - Opinn fundur

n Mánudagur kl. 12:00  
í  litla salnum - Opinn fundur

n Mánudagur kl. 19:30  
í  litla salnum

n Fimmtudagur kl. 20:30  
í  stóra salnum - Víkingar

n Fimmtudagur kl. 20:30  
í  litla salnum - Pólskur fundur

n Föstudagur kl. 18:00  
í  litla salnum - konur  

 al-anon fundiR í von
n Þriðjudagur kl. 20:00  
í litla salnum.  

 ga-fundiR í von
n Miðvikudagur kl. 19:15  
í  litla salnum.  

 oa-fundiR í von
n Fimmtudagur kl. 20:30  
í  hópherbergi uppi.  

 sos-fundiR í von
n Miðvikudagur kl. 18:05  
í  hópherbergi uppi.  

 kJaRnakonuR í von
n Miðvikudagur kl. 20:00  
í  litla salnum.  Nánari upplýsing-
ar í  síma 530 7600.  
 

mynd: gunnar gunnarsson



HUGSAÐU VEL 
UM HÚÐINA

ÞÚ FÆRÐ DECUBAL
Í NÆSTA APÓTEKI

 Húðin okkar er viðkvæm og veðráttan á 

Íslandi getur verið húðinni erfið.

Decubal viðheldur heilbrigði og ferskleika 

húðarinnar – allt árið um kring.

Kynntu þér eiginleika Decubal og kveddu 

þurra húð.

